MABWANA, ISE
TIKUKHUMBA KUWONA YESU

Tiyeni tisindamiske mitu yithu sono kuti tirombe.

2 Wadada withu Wakuchanya, ise tikumuwongani Imwe, usiku
uwu, chifukwa cha malayizgano agho tiri nagho mu sumu iyi. Ise
tikumanya kuwona mnyamata wa vizirisi mu kunyutuka kula,
dada wake wakwiza kuzakakumana na Imwe, na kurombanga
usange Imwe mungamuchitira lusungu. Ndipo Iyo wakati,
“Ine ningachita usange iwe ukugomezga. Vinthu vyose ndi
vyamachitiko kwa iwo weneawo wakugomezga.”

3 Imwe mukalayizga kuti Imwe ntha muzamkutisida ise
panji kutireka ise. Lemba likuti Imwe ndimwe mweneyura
mayiro, muhanyauno, na muyirayira. Ndipo Imwe ndimwe
wakunozgeka, usiku uwu, kuchizga urwari withu umo Imwe
mukachitira kale, pakuti Imwe ndimwe mweneyura. Ndipo
Imwe mukalayizga mu Mazgu Ghinu kuti vinthu ivyo Imwe
mukachita, ise tichitenge nase. Ilo ndi phangano Linu, ndipo
tikumanya kuti uwu ndi unenesko.

¢ Ntheura tikuromba kuti mapangano ghose ghakurughakuru
agha, Fumu, ghakwaniriskike ku Wwana Winu usiku uwu,
kuti waliyose na yumozayumoza wangamanya kupokera icho
iwo waromba. Ndipo para chisopo chikumara kumise uku,
ndipo ise tikuruta ku nyumba zithu zakupambanapambana,
nkhuromba ise tiyowoye pakati pithu ngati iwo Wweneawo
wakafuma ku Emausi dazi lira. Imwe mukayenda nawo dazi
lose, ndipo iwo wakamumanyani yayi Imwe. Kweni usiku ula,
para Imwe mukakhala nawo pawekha mu chipinda, Imwe
mukachita chinyake ngati ndiumo Imwe mukachitira pambere
mundapayikike, chinyake icho pakawavye munyake wakachita
munthowa yira. Ndipo iwo wakamanya kwizira mu ichi icho
Imwe mukachita, kuti Imwe mukawa Khristu wakuwuka. Ndipo
iwo Wwakati, “Kasi mitima yithu yagoleranga yayi mkati mwithu
apo Iyo wayowoyanga kwa ise munthowa?”

5 Ise tikuromba kuti Imwe muwererenge kwa ise, usiku
uwu, Fumu. Wanthu waka wachoko awa, kweni Imwe mukati,
“Usange wawiri panji watatu wawungana mu Zina Lane, Ine
ndiwenge pakati pawo.” Ilo ndi phangano Linu, Fumu, ndipo
ise tikugomezga uwu kuwa unenesko. Ise tikulindizga sono, mu
Zina la Fumu Yesu, ku kukhozgereka kwa Mazgu Ghinu. Amen.

Imwe mungamanya kukhala pasi.

[M'bale wakuchima—Munozgi]

6  Amen. Viwongo virute kwa Wadada withu Wakuchanya
chifukwa cha kulimbikiskika kukuru kula. Umo ichi
chingatipangiskira ise kukhwaskika, pambere chisopo
chindayambe, Iyo watipa phangano kwizira mu mzimu wa
uchimi, kuti ise timuwonenge Iyo pakati pithu mkati muno.
Sono, kasi ichi chiri ntheura? Nadi ichi chiri ntheura. Ichi
chafuma kwa Chiuta. Chirichose icho chafuma kwa Chiuta
nyengo zose ntchaunenesko. Litumbikike Zina la Fumu.

7 Ine ndine wakuwonga chomene kuti nkhukhala mu
nyengo apo Mzimu wa Chiuta uli pakati pa wanthu Wake,
kuwachemanga wafume, kupatulanga Mpingo kuti warute
nawo Kukaya, kuwa wakukhalira awo wazamkusidika pa charu
chapasi para Iyo wakwiza, kuti Wwakapokerereke Kuchanya.
Ndine wakuwonga chomene pa ichi.

8 O, ili ndi ora likuru. Ine ndine—ine ndine wakukondwa
chomene kuti nkhukhala kuno. Imwe mukumanya, Moses nthena
wakatemwa kukhala mu nyengo iyi. Wapostole wose nthena
wakatemwa kukhalanga mu nyengo iyi. Ndipo ise tiri pano,
kukhalanga mu nyengo iyi, ndipo kukhalanga pasi pa myawi
yithu. Umo Chiuta wakukhumbira kuti watumbike wanthu
Wake.

9 Sono, imwe mukumanya, ichi chiri kuphalirika kwa ise kuti
dazi apo Fumu yitizenge, ichi chizamkuwa ngati chakubuchizga,
ndipo mpingo uzamkuzizimanga. Ndipo ine ndamalizga waka,
pa kachisi wane kukaya, na a—miwiro yaumaliro seveni ya
mpingo. Ndipo ili likumalizgika. . .ili liri pa tepi sono, ndipo
ili ndi, ine nkhatora muwiro uliwose wa mpingo, usiku uliwose,
nkhapanga Miwiro Seveni ya Mpingo, seveni yaumaliro. ..
vyakukolera nyali, na mathenga seveni gha miwiro ya mpingo
na...

10 Ine, pa wose. . .Ine ndine mupharazgi viwi yayi, kweni chose
ichoine. . .kuyezeska kose uko ine nkhuchitira Fumu mu umoyo
wane, ine ntha nkhugomezga kukawa kwakuchitachita ngati
ndiumo kula kukawira.

11 Pakuti para ine nkhati ndafika waka, ndipo kwambura
kumanya chakuti ndijambure miwiro iyi ya mpingo pa bolodi,
kuwoneskanga waka Mzimu Mutuwa uwo ukawa mu Muwiro
wa Mpingo wa Efeso, ntheura kurutirira kufika ku Simurna,
na Pergamo, na Thuatera, na kurutirira kufuma, ndipo usange
Mungelo yura wa Fumu, Kuwara kula, Uku kukafika nkhanira
panthazi pa wanthu firii handiredi, kukajisunthira Ikokwene
pa chimati, ndipo kukajambura kugwiriska ntchito Kuwara
kwaraundi kula, umo ine nkhajumbulira waka mipingo,
ndipo kukawoneska ndendende kuzama kwakuyana na
chirichose, apo uku kukaporota, apo wanthu firii handiredi
wakachemerezganga, na kuliranga, na kulawiskanga pa Ichi
kumphepete kwa chimati. Chifukwa, Uku kukayimirira apa,

ndipo kukajiwariska Ikokwene pa chimati ndipo kukapanga
chinthu chenechira.

12 Ndipo iwo wWali nacho ichi chakujambura sono, mu
vithuzithuzi, ndipo ichi chiri mu kachisi. Mr. Arganbright,
m’bale withu wakutemweka, wafumako waka kunena kula,
ndipo wakaruta kuti wakachiwone ichi, uko ichi chikawa pa
chimati.

13 Ise tikukhala waka mu nyengo yiweme chomene. Kweni ine
ndiri na wofi kuti ise ntha...tikwenera kuti tijisine tawene
pachoko na kujigwedezga pachoko kuti timanye waka apo ise
tiri.

14 Ine nyengo zinandi ndiri kuyowoya, na kupanga ndemanga
iyi: Ine nkhusanga magulu ghawiri gha Wwanthu apo ine
nkhuyenda mu charu. Awo ndi Pentekosite kuwa limoza, na
wazifundo kuwa linyake.

15 Sono, wanthu wazifundo wakumanya makora icho iwo
wali mwa Khristu mwa phangano la Baibolo, kweni iwo
wandapokere Mzimu Mutuwa kuti wamanye icho iwo wWali,
panji, kuwa na chipulikano. Sono, Wwanthu Wwa Pentekosite
wali kupokera Mzimu Mutuwa, kweni iwo wakumanya yayi
icho iwo Wwali. Mukuwona? Ntheura ichi chikuyana waka na
munthu uyo wali na ndalama mu banki, ndipo wakumanya
yayi kulemba cheki; yumoza munyake wangalemba cheki, ndipo
walije ndalama mu banki.

16 Sono, usange imwe mungawika Wwawiri awo pamoza!
Usange wanthu wa Pentekosite wangajikhazikiska iwowene!
Umo ine nkhayowoyera usiku wamara (Ine nkhugomezga
ichi mwakufikapo na mtima wane wose.), mpingo wa
Pentekosite ukawa mu kawiro kawemiko...Ine—ine ntha
nkhawa mupharazgi mu mazuwa ghara, ndipo ine ntha
nkhughanaghana kuti ine nkhawa, panyake ntha nkhawa pa
charu chapasi mu mazuwa ghara. Kweni maungano ghakale
gha Azusa Street agho imwe mukuyowoya chomene za igho,
ndipo ine ndiri kuwazga mabuku ghawo, mpingo wakwambilira
wa Pentekosite, virimika sate panji fote kumanyuma, ukawa
mu kawiro kawemiko kunozgekera kwiza kwa Fumu kuruska
umo iwo waliri sono nthena. Iwo wakawa Wakhristu weneko
pa charu chapasi, ndipo iwo wakakhala umoyo wa ichi. Iwo
wakagomezga ichi.

17 Sono, ise tajiwika m’magulu tawene, ndipo ise tiri na
mabungwe ghithu na matchalitchi agho ghakuyima mu magulu.
Ndipo ise tiri na wazukulu mkati awo Wwali kutorekeramo
kwizira mu kulereka na vinyake ntheura. Ise tilije mtundu
wakale wa wWwa Pentekosite awo wakazgewerekeranga ndipo
wakendanga na Chiuta, chipulikano cheneko chira. Iwo
wakamuromba waka Chiuta, ndipo wakawaphakazga iwo mu
mafuta, ndipo wakaruta ndipo wakachira.

Muhanyauno Chiuta wangamanya kukhira na kujiwoneska
Iyomwene mwa munthondwe, nkhanira pakati pa wanthu na
chirichose, ndipo, mbwenu wWwakuti, “Enya, ine nkhusachizga
icho changuwa chiweme chomene.”

18 Imwe muli kuwa na kusambizgika kunandi, mukupenjanga
kuwara kuphya. Chira ndicho Eva wakapenjanga para iyo
wakati watora maso ghake ghalawiske kuwaro. Wonani,
wererani waka ku Baibolo ndipo khalani nkhanira na kachitiro
kakale. Mungayirekanga yayi nthowa yakale yira ya chitemwa
cha pakudankha, na chinthu chakudankha icho chikiza kwa
imwe. Khalani na Mzimu Mutuwa. Kupurukira ku nthimbanizgo
yinyake yayi. Khalani nkhanira na Chiuta, nkhanira mu Mazgu
Ghake. Ndipo Mzimu Mutuwa ntha wamupangiskeninge imwe
kuchita chinyake icho ntchakususkana na Mazgu agha. Uwu
ukhalenge nkhanira mu Mazgu, chifukwa a—Mazgu ndi Chiuta.

19 Usiku wamara ine nkhayowoyanga pa chisambizgo cha
Kukhazga, ndipo usiku uwu, ine ndiromberenge warwari.
Sono, mu chigawa icho chikwiza, chakurondezgako, kwamba
namachero usiku, ise tikukhumba kuzakayamba pa Uthenga
wa mtundu wa uneni, panyake Kwiza Kwa Fumu, Lusimbo
Lwa Chikoko, Chididimizgo Cha Chiuta, Handiredi Na Fote-
foru Sauzandi, Wakweri Wakavaro Wanayi Wa Chivumbuzi.
Chifukwa, ine nkhugomezga kuti mathenga ghara ndigho
ise tikwenera kuti tighapereke ku wanthu, kuwachenuske
iwo, kuwagwedezga iwo, kuwawoneska iwo kuti ise...Ine
nkhawona vyakurondezgako vikuru mu Miwiro Seveni ya
Mpingo. Ine ningamanya kuwerezgapo icho kamozaso, usange
ine nkhaghanaghana kuti ichi chingavwira apa. Umo kuti a. . .
Chiuta wakatumbika ichi.

20 Sono, rekani ine ndiwachenjezge wanthu, mwakuwerezga
na kuwerezga: Ntha mungakhazganga kugwedezga kwaumaliro
kwa Chiuta mu Mpingo kuti chiwenge chinthu cha charu
chose. Ichi chiwenge ntheura yayi. Ichi ntcha ku Mpingo.
Ndi vinthu vikuru ivyo vizamkuchitika na wanthu mu kagulu
kachoko. Ako ndi kagulu kachoko ako Chiuta wakukagwedezga
kuti kanozgekere, kuruta. Iwo wakuruta munthowa yiriyose.
Mukuwona? Sono, icho ntcha m’Malemba na Baibolo.

21 Ntha kale chomene mliska wa msumba unyake ukuru wakiza
kwa ine, ndipo iyo wakati, “Enya, ine nkhuchekura.” Wakati,
“Ine ndiri kuwa kuno virimika twente chakuti, ndipo ise tiri
kuwa na ungano unyake ukuru chomene.” Ndi Chicago, ndi
Mattsson-Boze.

22 Iyo wakati, “Ine nakhala nkhukhumba, M’bale Branham,
ndipo kwiza kuno na kuwa na uchimi kufuma kwa Fumu
usange ine nkhizenge kuno, ine mbwenu ndiwonenge woko
lankhongono la Chiuta likugwedezga malo agha pambere
nyengo yindafike ya kurutira.”

23 Ine nkhati, “M’bale Joseph, mbunenesko,” ine nkhati,
“iwe ndiwe wakusambira mukuru wa vyauchiuta, ndipo
ndiwe munthu wakuzirwa wa. . .Dokotala wa Vyauzimu. Palije
nkhayiko za icho. Ine ningachikhwaska yayi ichi.” Kweni ine
nkhati, “Kweni m’bale wane wakutemweka, iwe uli na kusanda
kunyake kwakutondeka kwauzimu.”

24 Apo ndipo mpingo ukuphonya muhanyauno, ndi kusanda
kula kwauzimu kuti uwone icho Chiuta wakuchita. Ndipo iwo
wakulawiska kuwenuka pachanya kupenja chinyake uku icho
chikuchitika nkhanira apa, ndipo chizamkumujumphani imwe
pambere imwe mundachimanye ichi.

Kasi Yesu wakayowoya yayi za Yohane...? Wasambiri
wakati, “Ntchifukwa uli Wwalembi Wwakuyowoya kuti Eliya
wakwenera kudankha kwiza?”

25 Iyo wakati, “Iyo wali kwiza kale ndipo iwo wakamumanya
yayi iyo.” Ndicho ichi. Iwo wakamanya yayi kuti Eliya wakawa
muprofeti, nadi, kweni Mpingo pera. Iwo nthena wakamupanga
ntheura yayi iyo, nthena wakamuchema yayi iyo “wa mupala,”’
na kuchita viheni ngati ntheura. Iwo wakamanya yayi ichi.

26 ITwo wakamanya yayi kuti Yohane nadi wakawa muprofeti
muneneska wa Chiuta. Iwo wakaghanaghana kuti iyo wakawa
munthu munyake wakufuntha uko mu mapopa, kuyezganga
kubizga wanthu mu maji. Kweni iyo ntha wakaruta mu misumba
na vinthu. Iyo wakakhala kuwaro mu mapopa, wambura
kupulikiskika, wachilendo. Ndipo iwo wakaghanaghana kuti iyo
wakawa wakunyanyira, umo iyo wakavwarira. Kweni Mpingo,
Mpingo wakuchemeka, uwo ukachemeka kuti uzakawone icho,
iwo wakamanya mwaluwiro kuti iyo wakawa muprofeti.

27 Iwo wakamanya yayi kuti Yesu wakawa Mwana wa Chiuta
mpaka Iyo wakafwa, ndipo wakasungika, ndipo wakawukaso.
Wanandi wa iwo wakumanya yayi ichi mpaka muhanyauno. Ndi
unenesko. Iwo wakamanya yayi, iwo. . .

28 Mpingo wa Katolika ukamuzomera yayi Patrick Mutuwa.
Sukulu zake zose zikawa Kumpoto kwa Ireland. Iyo wakasuska
mabishopu gha Katolika, ndipo sono iwo Wamupanga iyo
mutuwa. Chifukwa, mpingo wa Katolika ukawotcha Joan wa
ku Arec, wakulira pa chikhomo chakujintha, chifukwa iwo
wakayowoya kuti iyo wakawa fwiti. Msungwana wakawona
mboniwoni. Iyo wakawa muteweti wa Chiuta. Pakati pajumpha
virimika pafupifupi handiredi iwo Wakachimanya ichi,
pamanyuma pakuti iyo wakati wafwa ndipo wakasungika.
Ntheura iwo Wwakarapa, wakajima mathupi gha Wwasofi wara
awo wakamukoma iyo, wakaghaponya igho mu mronga.

29 Iwo wakachimanya yayi ichi mpaka ichi chikajumpha,
ndipo Mzimu Mutuwa wakupereka ku Mpingo ntchemo
yake yaumaliro sono, na kuchitanga ndendende icho Baibolo
likayowoya kuti wazamkuchita, ndipo wanthu wa Pentekosite

wakupapaska waka pachanya pa ichi, kulindizganga chinthu
chinyake. O, mwe. Kuchita ntheura yayi, chonde.

30 Tegherezgani. Usange ise tikukhazga Khristu kuti
wizenge. . .Kasi imwe mukugomezga icho? Enya, usange
ise tikuchita, tiyeni tichite ngati ichi. Kasi ise tikhazgenge uli
kuti Khristu wakwiza, ndipo tikuwika sikisi miliyoni dolazi
mu nyumba? Kasi imwe mukusakata uli vinthu vikuruvikuru
ivi, kuyowoyanga za kwiza kwa Khristu? Chifukwa, m’bale, ise
tikwenera, kukhalanga, kujipanga wakunozgekera Mkwatulo,
ntha kunozgekera kukhala virimika vinyake fayivi handiredi
pano pacharu chapasi. Mukuwona?

31 Chiripo chinyake chakwanangika. Ichi chikuchitika waka
makora yayi munthowa yiriyose. Ichi ntha—ichi chikuwoneka
chazeru yayi kwa ine. Na vipaso vyawo...Imwe panyake
mungayowoya ichi na milomo yinu, kweni mtima winu.
Mukuwona?

Imwe mukuti, “O, enya, ine nkhugomezga Khristu wakwiza.”
Kweni vyakuchitika vyinu vikusimikizgira mwakulekana.

32 Uli usange mwanarumi wakamuphalira muwoli wake kuti
iyo wakamutemwa iyo ndipo pamanyuma wakuyendezgana na
mwanakazi munyake. Mukuwona? Vyakuchitika vikuyowoya
mwakukwezga kuruska mazgu. Uwo mbunenesko. Palije kanthu
kwali ise tikuyowoya vichi na milomo yithu, vyakuchitika vithu
vikusimikizgira nadi icho chiri mu mtima withu. Icho ndicho
Yesu wakayowoya: “Wapusikizgi, kasi imwe mungayowoya uli
vinthu viweme? pakuti kufuma mu vinandi vya m’'mtima mlomo
ukuyowoya,” Mukuwona? Ndipo usange chiri ntheura yayi,
ntheura uwu ndi upusikizgi. Ntheura imwe mukuliwona gulu
ilo Chiuta wangatiwikamo ise? Mu Muwiro waka ula wa Mpingo
wa Laodikeya, wakufunda, kuyowoyanga na milomo yake, kweni
mtima wake uli kutali.

33 O Chiuta, zomerezgani ise tizweteskere chinthu icho
kumanyuma. Tiyeni tirute kwa Chiuta. Tiyeni tirute ku Malemba
ndipo tirute kula mpaka mwakufikapo tiwezgeremo Pentekosite
mu mtima wa munthu, ntha kuwerera mu bungwe, kweni
kuwerera mu mtima wa wanthu mu mabungwe. Mukuwona?
Icho ndicho ise tichitenge. Ntheura Chiuta tivwireni ise sabata
iyi kuti tichite.

Ine nkhuromba, nkhuziwizga, kulindizganga kwa Chiuta.
Ine nkhukhumba kuti ndichite gawo lane apo ine ndiri muno
mu California. Imwe chitani gawo linu. Fumani kuwaro ndipo
mukawatore wanthu wanjire.

3¢ Chiuta wakuchita vinthu vikuru muhanyauno kuruska ivyo
viri kumanyikwa kufuma apo Yesu Khristu wakawira pa charu
chapasi. Uwo mbunenesko. Ndipo ichi chikuwenuka nkhanira
pachanya pa mutu wa wanthu, ndipo iwo Wwakuchiwona yayi
ichi. Icho ndicho chigawa chiheni.



MABWANA, ISE TIKUKHUMBA KUWONA YESU 7

35 Usange iwo wakachimanyenge ichi, ngati ndiumo Yesu
wakayowoyera—wakayowoya za a—a...wakati, “Usange imwe
mukayimanyenge nyengo yinu, usange imwe mukayimanyenge
iyi! Yerusalemu, Yerusalemu, kasi Ine nthena nkhakufukatira
kalinga, ngati ndiumo nkhuku yikuchitira masumbi ghake,
kweni iwe ukachita yayi. Usange iwe ukayimanyenge nyengo
yako, kuchezgereka kwako!”

36 Umo ndimo kuliri muhanyauno. Nyengo zose chiri kuwa
ntheura; icho ndicho chiriko sono. Usange ise tikayimanyenge
nyengo ya kutichezgera. Kweni kuchezgereka kukuchitika
kukujumpha, ndipo wanthu wakulawiska kutali kuwenuka apa
kupenjanga chinthu chinyakeso. Ndipo chinthu chakudankha
imwe mukumanya, kuchezgereka kwamara, ndipo uko kuli apo.

37 Kweni umo Iyo wakayowoyera, “Kulije munthu wangiza kwa
Ine pekhapekha Wadada Wane wamucheme iyo chakudankha.
Wose awo Wadada wali kundipa Ine wizenge kwa Ine.” Amen. O,
icho ndicho chikutipanga ise. . .

38  Sono, ise tikutemwa kuyowoya ku wanthu uko ise
tingamanya kuwapanga iwo kupulika makora chomene.
Kweni chinthu chiweme chomene chakuti tichite, usange
chiripo—chiripo chinyake chakwanangika, tiyeni chakudankha
tichifumiskepo pa nthowa icho. Tiyeni tichitore chinthu pasi pa
faundeshoni. Mukuwona?

39 Munthu wakayowoya kwa ine ntha kale chomene,
mupharazgi wakumanyikwa chomene, yumoza wa wakaswiri
chomene mu charu, iyo wakati, “M’bale Branham, iwe ukupanga
kunangiska kunandi chomene.”

Ine nkhati, “Undigowokere ine, m’bale wane, ndiphalire ine
apo ichi chiri.”

40 Wakati, “Iwe ukawacheka Wanthu mwankhongono
chomene,” wakati, “iwe, mwakuyezgerera, iwe—iwe nyengo
zose ukususka a—wanakazi umo iwo wakuvwarira, ndipo iwe
nyengo zose ukususka ichi na icho.” Iyo wakati, “Iwe ntchiweme
ureke icho. Iwe unangenge utumiki wako.”

41 Ine nkhati, “Nyengo yiriyose kuti Mazgu gha Chiuta
ghakunanga utumiki wane, Chiuta, nangani uwu nkhanira
mwaluwiro, chifukwa ine—ine nkhukhumba kuti uwu
unangike.” Uwo—uwo mbunenesko. Ine nkhukhumba kuti
ndipereke chinyake icho ntchakwenerera. Mazgu gha Chiuta
ghakusambizga icho.

42 Ndipo ine nkhuti, “Chiuta mutipe chikanga ise, na
wanthu awo wayimirenge unenesko, kwambura kupwerera
icho chikwiza panji chikuruta.” Icho ndicho ise tikukhumba.
Ivangeli ntha ndi chinyake cha kunyengerera; Ivangeli nda
Wwanarumi, wanarumi wakuchemeka na Chiuta.

43 Imwe ntha mukumuyeruzga mwanarumi na ukuru umo
mawoko ghake ghaliri, na usani umo mapewa ghake ghaliri.
Ine nkhuwapulika iwo wakuti, “O, ndi mwanarumi yayi
yura.” Ine ndiri kuwawonapo wanarumi awo wakawa nayinte
kilogiramuzi, wakawavye kadikidiki ka wanarumi mwa iyo.
Uwo mbunenesko. Imwe ntha mukumupima mwanarumi mwa
msinkhu wake. Uwo ndi uburutu. Imwe mukumupima iyo na
nkharo yake. Wakawako yayi Mwanarumi wankharo yiweme
kuruska Yesu Khristu.

4 Thupi likuru, nyuru njikhomi kuruska mwanarumi waliyose,
ntheura imwe mungachita yayi, panji zovu, ntheura, imwe. . .
uyo wangawa burutu. Kweni mwanarumi ntha ndi ukuru wa
minofu iyo wali nayo. Ine ntha nkhumupima iyo pakugwiriska
ntchito icho, kweni umo buluku lakwinyikirana mu makongono
ghake, uko iyo wakhala wakupemphera. Uyo ndi mwanarumi
uyo wakwenera kuti wapimike: nkharo.

45 Yesu wakawa Mwanarumi wakuchepa, Munthu muchoko,
panyake wamapewa-ghakuwa. Pa virimika sate vyakubabika,
Iyo wakawoneka ngati wali fifite, Baibolo likayowoya. Kweni
wakawako yayi mwanarumi pa charu chapasi ngati Iyo, ndipo
wazamkuwako yayi. Iyo—Iyo...Baibolo likati, “Mukawavye
kutowa mwa Iyo uko—uko ise tingamanya kumudokera Iyo. Para
ise tikamuwona Iyo ise tikabisama, umo kukawira, chisko chithu
kwa Iyo,” na vyose ngati ntheura.

46  Kweni ndipouli, chikamukondweska Chiuta kuti—kuti
wamutimbe Iyo. Ndipo Iyo wakatimbika, wakakwapulika, ndipo
wakakomwa. Iyo wakayegha kwananga kwithu, wakavulazika
chifukwa cha uchikana marango withu, ndipo na vitimbo
Vyake ise tikachizgika. O, ichi chikwenera kuwa chakukopa ku
wanthu. Ichi nadi chikwenera kuwa. Ichi chikwenera kuvundura
mtima.

47 Kweni imwe mukumanya kasi suzgo ndi vichi? Ise
tafumiskapo ungano wa pa Chitatu usiku wa malurombo,
ndipo tanjizgapo ndondomeko ya television iyo yikupangiska
wanthu wose kusanguruskika. “Ndipo uko kuli mtima, ndiko
kuli chuma, kwenekuko ndiko kuli mtima nawoso.” Ndipo
ntchivichi chikupangiska wanthu kukhumba kuruta ku vinthu
vya charu? Enya, ine. . .Imwe mukumanya, chifukwa icho imwe
mukuchitira icho? Ndi...Chifukwa icho wanthu Wwakuchitira
icho? Ntchichi chikupangiska munthu kukhumba kuti
walowere? Ntchivichi chikupangiska wanthu kukhumba kuchita
umo iwo wakuchitira? Charu. Kasi munthu wakhalirengechi
pa nyumba pa Chitatu usiku kujomba ungano wa malurombo,
kuti walawilire ndondomeko yinyake ya television, kasi iwo
wakuchita icho chifukwa cha vichi?

48 Ndi chifukwa chakuti muli chinyake mwa iwo icho
chikukhumba kuti chikhutiskike. Iwo wakukhumba. .. .Muli

kamalo kachoko mu mtima wa mwanarumi panji mtima wa
mwanakazi, ndipo Chiuta wakajipangira malo ghara Iyomwene.
Mukuchita chikanga imwe kuyezga kutora vinthu vya charu na
kuwika ichi mwenemula uko Chiuta wakajipangira Iyomwene
kuti wakhalenge mwenemula.

49 Chiuta ndi chimwemwe chithu. Chiuta ndi sangurusko lithu.
Chiuta ndi kukhorwa kwithu. Mula ndimo muli malo, mkati
umu; zomerezgani Chiuta wanjire, ndipo ntheura vinthu vinyake
ndi vyakufwa, imwe ntha mukupwerera nanga ndi chirichose
cha ivyo munthowa yiriyose.

5 O, wanthu mbasopisopi chomene, nyengo zose wakhala
wakuwa. Umo ine nkhapharazgira usiku unyake kudera kula,
chisisimuso nyengo zose chikubaba maphaska, ngati Esau na
Jacob: munthu wa charu, na munthu uyo wakukhumba uwere.
Mukuwona? Ichi nyengo zose, chisisimuso chirichose chikubaba
icho.

51 Cha nyengo yaumaliro ichi, chisisimuso chachita chinthu
chenechira. Ndi unenesko. Ntheura tiyeni tirute ku chigawa
cha Jacob, mweneuyo wazamkuhara, mweneuyo wakuruta mu
charu chaphangano. Ndipo ise tingakhutira yayi na kurutanga
waka ku tchalitchi na kulembeska zina lithu pa buku. Usange
ise tikuchita, chiripo chinyake chakwanangika. Tiyeni tirutirire
kukweranga muchanya na muchanya, mpaka ise tikafike ku
charu chira chaphangano.

52 Nkhapharazganga dazi linyake pa ungano ukuru wa
Christian Business Men mu Phoenix, Arizona, kula mu—mu
chipinda cha bola, ine nkhati, “Israel wakaghanaghanapo yayi,
para iwo wakachemerezganga na kuvina mu Mzimu, ndipo
Miriam na tamborine yura para iwo wakati wayambuka Nyanja
Yakufwa, ndipo wakawona wakapitawo wafwa kumanyuma
kwawo, wakaghanaghanapo yayi kuti iwo wakawa virimika
fote kutali na charu chaphangano.” Iwo Wwakagomezga yayi
chira. Iwo pafupifupi wakakhala waka na mtunda wa mazuwa
ghanayi.

53 Kweni iwo Wakayenera kuwa, imwe mukumanya,
wakayenera kuti warute ku Exodus 19 na kupanga kunangiska
kwawo kukuru chomene uko iwo wakapanga: wakayenera kuti
wakwere mtunda na kukatora dango, mwakuti iwo wangamanya
kukangana na kupanga bungwe, na kujiwunganiska iwowene
pamoza.

5¢ TUchizi ukawapa iwo muprofeti. Uchizi ukawapa iwo
mwanamberere. Uchizi ukawapa iwo minthondwe. Uchizi
ukawapa chisisimuso chikuru chomene icho iwo Wwakawapo
nacho. Uchizi ukawapa vinthu vyose ivi, ndipo kweni iwo
wakakhumbanga dango.

55  Kula ndendende ndiko wadada withu wakayimilira mu
Pentekosite pafupifupi virimika fote vyajumpha. Uchizi

ukawapa. Iwo wose wakawa mu kuzomerezgana kumoza.
Waliyose. . . Pentekosite wakawa Pentekosite. Kweni iwo
wakakhutira yayi, chira. Iwo wakawapangira gulu lakuchemeka
Assemblies of God. Yayi, iwo wakawapangira linyake:
Mpingo wa Chiuta, Foursquare, Oneness, Twoness, Threeness,
Fourness. Ndipo imwe muli kukhala mula virimika fote. Chiuta
wamuchitireni lusungu. Ise tikusoweka a. . .

5%  Enya, iwo wakakhala kula mpaka wanthu wose Wwara na
malingaliro gha mtundu ula Wwakafwa. Ntheura dazi limoza,
Joshua wakayimilira, wakawika mawoko ghake kuzingirizga
iwo wose, ndipo Chiuta wakati, “Imwe muli kukhala pa
phiri ili kwanyengo yitali. Sono, tiyeni tirute kumpoto, ise
tamkuyambuka, titore phangano.”

57 Chiuta wangamanya kutora wa Baptist, panji wa Methodist,
panji waliyose Iyo wakukhumba kutora. Kweni munyake
wakuyambuka. Uwo mbunenesko. Ndipo malinga ise tichali na
fundo zithu za kugawana mu magulu na kukhala apo kuti ise
ndise...O, imwe mukhalenge nkhanira kwenekula. Icho ndi
ndendende.

5% O, tiyeni tiyimirire. Tiyeni tifumemo mu ichi. Mwe,
jisunkhunyeni mwawene ndipo panikizgani kuti Chiuta ndi
Chiuta ndithu, Iyo waliko, wakwenera kukhalirira, usange Iyo
wakawa Chiuta, Iyo ndi Chiuta ndithu. Iyo ntha wakusinthira
ku nthowa zithu. Ise tikwenera, kusintha nthowa zithu kufika
ku nthowa Zake. O, ine nangukhumba yayi nanga nkhuyowoya
icho. Ine mbwenu. . .

Ine—ine niwazgenge Lemba linyake sono. Viri makora.
Yohane Mutuwa 12:20. Ine niwazgenge waka vesi apa.
Ndipo pakatwa waGiriki wanji pakati pawo awo
wakiza ku. . .chiphikiro . . . kuzakasopa:
Mweneyura wakiza kwa Filipu, uyo wakawa wa ku
Betisida wa ku Galileya, . . . kumufumbanga iyo, kuti,
Mabwana, ise tikukhumba kuwona Yesu.

Sono, jurani ku Wahebere 13:8.
Yesu Khristu mweneyura mayiro, . . . muhanyauno, na
muyirayira.
Kasi ndimwe Wwalinga mukugomezga icho mwakufikapo na
mtima winu wose?

Sono, namachero usiku ise tikurutirira ku mauteweti gha
uneni. Usiku uwu ise tichitenge. . .ise tikupereka uwu ku
machirisko Ghauzimu.

%  Sono, ndi chinthu chimoza kuyowoya za chinyake, ndipo
ntheura ndi chinthu chinyake kupanga icho ise tayowoya kuwa
chaunenesko. Ndipo vyose ndi Mazgu gha Chiuta, ndipo chinthu
chimoza pera ichi chikukhumba ndi chipulikano kuti chipange
phangano lirilose Lauzimu lichitike. Uwo mbunenesko. Usange

Chiuta wakapanga phangano, ipo Chiuta ndi wakukakamizgika
ku phangano Lake.

60 Sono, ine nkhukhumba kuti imwe mundipeko waka nyengo
yinu yambura kugawikana pa maminiti ghachoko. Usange imwe
mundipenge pafupifupi maminiti sate, ndipo pamanyuma ise
tichemenge mzere wa pemphero, ndipo maminiti ghachoko, ise
tingamanya kuruta kunyumba.

61 Sono, chinthu chakudankha ndi: Kasi imwe mukugomezga
kuti Yesu Khristu ndi mweneyura mayiro, muhanyauno, na
muyirayira? Kasi imwe mukugomezga icho, mwakufikapo? Kasi
Iyo ndi mweneyura mu kachitiro? mweneyura mu nkhongono?
a—nkhongono yeneyira Iyo wakawa nayo kale? chisungusungu
chenechira? Usange Iyo wakawenge muno, cheneicho Iyo wali
muhanyauno, kasi Iyo wachitenge waka ndendende ngati
ndiumo Iyo wakachitira para Iyo wakawa kuno kale?

62 Panji, kasi imwe mukughanaghana kuti pamanyuma
pa virimika thu sauzandi Iyo wasazgirako pachoko
vinjeru, ngwamahara ghakujumphirapo, wakumanya umo
wangapangira mpingo kuwa wapadera? Ndipo Iyo wakuwa
ngati kuti wakwenera kuti waphepiske pa icho Iyo wakachita
pa—pa mpingo wa Pentekosite wakudankha, ntheura Iyo
wakujipangira waka Iyo mpingo wapadera wa Pentekosite wa
muwiro waumaliro? Kasi iyo yingawa fundo Yake?

63  Ntha usange Iyo ndi mweneyura. Iyo mbwenu wawenge
na fundo zenezira. Ndipo Iyo wakawa Chiuta, ntheura
Iyo wangasintha yayi. “Chiuta wakawa mwa Khristu
kuphemaniskiranga charu kwa Iyomwene.” Ntheura Iyo
wawenge na fundo zenezira, na kachitiro kenekara, nkhongono
yeneyira, na Mpingo weneula. Iyo ndi mweneyura mayiro,
muhanyauno, na muyirayira.

64  Sono, dazi limoza kukawa wanthu wanyake awo wakawa
wandamuwonepo Iyo, wakafika mu ungano, panji, Wwakiza
kuzakasopa pa Pentekosite. Iwo wakapulikapo za Iyo.
Ntheura iwo Wwakiza kwa yumoza wa wateweti Wake ndipo
wakati, “Bwana, ise tikukhumba kuwona Yesu.” Ndipo mwa
kumufumba muteweti uyu, muteweti uyu wakawawoneska Yesu
iwo.

65 Sono, usange Iyo ndi mweneyura mayiro, muhanyauno,
na muyirayira, ndipo imwe mwakwezga mawoko ghinu kuti
imwe mukukhumba kumuwona Iyo, ipo ise titondekenge uli
kumuwona Iyo? Ndilo fumbo. Tingamuwona yayi Iyo? Usange
Iyo ndi mweneyura, ipo ise titondekenge uli kumuwona Iyo?

66 Iwe wangukwezga woko lako ngati waGiriki Wwara. Iwe
ukukhumba kuti umuwone Iyo. Ine nakwezga woko lane. Ine
nkhukhumba kuti ndimuwone Iyo. Ndipo Iyo wakalayizga
kuti Iyo wazamkuwa nase ndipo ntha kutisida ise. “Ine ndiri
namwe nyengo zose, nanga nkhufika ku umaliro wa charu.” Iyo

nyengo zose wali muno, mweneyura mayiro, muhanyauno, na
muyirayira. Ntheura kasi suzgo ndi vichi? Ise tikutondekerachi
kumuwona Iyo?

67 Sono, usange Iyo wafikenge pakati pithu usiku uwu. ..
Sono, usange ndiwe mlendo panyake iwe upulikiskenge yayi
ichi, kweni ine nkhukhumba waka kuti iwe ukhizgire pasi
mathabwa ghamuphepete, ndipo mukhale chete ku—nyengo yose
ya ungano, ndipo mutegherezge mwatcheru ku Mazgu agha,
mapangano agho ine nimuwazgireninge imwe, ghakulembeka
umu mu a...pa pepala ili, kufuma mu Baibolo. Ndipo ine—
ine nkhukhumba kuti ndimuwazgireni mapangano ghanyake
ndipo tifufuze kwali Iyo wachali wamoyo panji yayi, kuti tiwone
usange chisopo chithu cha Chikhristu ndi chisopo chaunenesko,
ndipo usange kaghanaghaniro kithu ka Chipentekosite ka ichi
nkhaunenesko, panji kwali aka nkhakwanangika.

68 Nanga, ine nkhugomezga mwenemumo, sono, nanga ndi mu
kunangiska kwake kose, ine nkhusankha ndithu uwu kuwa
mpingo, sono, ntha chifukwa chakuti iwo mba Pentekosite.
Pentekosite ndi bungwe yayi. Sono, imwe Wwa Baptist na
wa Methodist mukukumbukira icho, wa Katolika na wa
Prezibetere, imwe mungamuphalira chakuchita yayi Chiuta.
Imwe mukumuphalira chakuchita yayi Chiuta. Pentekosite
ndi chakumuchitikirani icho wa Methodist, Wwa Baptist, Wwa
Prezibetere, wa Katolika, na wose wakupokera.

69  Sono, ine nyengo zose ndiri kuyowoya, “Usange munthu
ngwa Katolika, ndipo iyo wakugomezga pa mpingo wa Katolika
za chiponosko, iyo watayika. Ndipo usange iyo ngwa Baptist
ndipo wakugomezga pa mpingo wa Baptist za chiponosko, iyo
watayika. Usange iyo ngwa Pentekosite ndipo wakugomezga pa
mpingo wa Pentekosite za chiponosko, iyo watayika.

0 Kweni usange iyo ngwa Katolika ndipo wakugomezga
pa Yesu Khristu, iyo wakuponoskeka mwa chipulikano,
chipulikano chake yekha. Usange iyo ngwa Baptist, panji
wa Pentekosite, ndipo wakulawiska kwa Yesu Khristu kuti
ndiko kuli chiponosko, pakuti ndi mwa chipulikano imwe
mukuponoskeka, ndipo icho kwizira mwa uchizi wa Chiuta,
uwo mbunenesko, chipulikano chinu mwawene mwa Yesu
Khristu ndicho chikumuponoskani imwe.

" Sono, usange ili ndi Buku Lake...Ine nthawa na
kudumbirana ntha kale chomene na wasembe wa Katolika.
Iyo wakiza ku nyumba kwane kuzakandifumba usange ine
nkhabapatiza msungwana munyake uyo...para iyo wakawa
bonda, panji, msungwana muchoko pafupifupi virimika
fifitini vyakubabika, iyo wakatengwaso, ndipo wakatengwaso
kwa wa Katolika. Ndipo iyo...iyo wakamubapatizaso iyo.
Bishopu wakandifumba mafumbo ghanyake ine. Ndipo iyo
wakandifumba ine usange ine nkhamubapatiza iyo, ndipo

ine nkhamuphalira iyo, “Ubapatizo wa Chikhristu wakuchita
kubizga.”

Ndipo iyo wakati, “Mpingo wa Katolika kale ukachitanga
icho.”

Ine nkhati, “Pauli?”

Ntheura iyo wakakumbuka ndipo wakati, “Mu mazuwa gha
Baibolo.”

Ine nkhati, “Ntheura kasi iwe ukuniphalira kuti a—Baibolo
ndi. . .Mpingo wa Katolika ukalemba Baibolo?”

72 Wakati, “Yesu Khristu wakayambiska mpingo wa Katolika
ndipo wakawika Petros kuwa mutu wa uwu na Wwapostole
thweluvu; ndipo ula ukawa mpingo wakudankha wa Katolika.”

73 Ine nkhati, “Ntheura usange ili ndambura kutondeka,
ndipo likusintha yayi, ntchifukwa uli kuli kupangika kusintha
kunandi chomene? Chifukwa, imwe muli na Wwanakazi teni
sauzandi kuwaro uku awo imwe mukuwasopa, Wwanthu
wakufwa. Ndipo kuli Mkhalapakati yumoza pera, likayowoya
Baibolo, pakatikati pa Chiuta na munthu, ndipo uyo ndi
Mwanarumi, Khristu Yesu, wa Mariya yayi, panji chinyake
chirichose. Mukuwona?” Ine nkhati, “Chifukwa?”

Iyo wakati, “Enya, iwe wona, Mr. Branham, ise tikwenera
yayi kususka Mazgu.”

74 Ine nkhati, “Ine nkhususka Mazgu yayi. Ine nkhukufumba
waka iwe.” Ine nkhati, “Ine ndiri na la Hislop wWaBabulone
Wawiri. Ine ndiri na midauko yakale chomene iyo ine
ningasanga. Apa pali Nicene Fathers, Nicene Council, Pre-
Nicene Council, na ghose, nkhanira muno mwa kuwazgira
mwane. Ndiwoneske ine palipose uko kukawa mpingo wa
Katolika kufikira 305. Ndiwoneske ine uku uwu ukawa.”

Iyo—iyo wakati, “Iwe ukuwerezgapo mudauko.”

75 Ine nkhati, “Kasi ine nkhumanya uli kuti kukawa George
Washington kuno, kweni kwizira mu mudauko? Ndiwoneske
chinyake chakulekana.” Mukuwona? Ndipo ine nkhati. Uwo
mbunenesko ndendende. Chiuta wakapanga mpingo yayi, ndipo
iyi yikawa pulani ya Chiuta yayi kuti wachite ichi. Nyinawo
wa mabungwe ndi mpingo wa Katolika, ndipo ghanyake
ghose ghali kufuma ku mabungwe gheneghara kwakulingana
na Chivumbuzi 17. Uwo mbunenesko ndendende. Kuphwanya
wenenawene. . .

76 Tose ndise yumoza. Pentekosite ngwa Methodist, Baptist,
Katolika, Prezibetere, “Uyo yose wakukhumba, rekani iyo wize,
wamwe kufuma ku mbwiwi za maji gha Umoyo kwaulere.”
Mbunenesko. Sono, usange Yesu ndi. . .

7  Sono, ine ntha nkhuyowoya kususka mabungwe agha,
kweni para imwe mukupanga linga lichoko kuzingilira. . . Ngati

chinthu chichoko ine nkhachiwona nyengo yimoza, mbwengu
muchoko wakawa muchanya mu khuni. Ndipo iyo wakati,
wakalawiska ku wambwengu wanyake wWachokowachoko,
wakati, “Imwe mukumanya iwo wakutiphalira ise kuti...
kutiphaliranga ise, panji, iwo wakuyowoya pasi kula kuti—kuti
iwo wali kufuma kwa ise.” Iyo wakati iyo wakagomezga yayi
chira.

8 Wakati, “Kasi ine nipange linga kuzingirizga khuni lane
kuno mwakuti mbwengu munyane watondeke kwiza na kutora
kokonati para iyo wakamukhumbanga uyu? Kasi ine ndiyowoye
kuti ndine ndekha pera mbwengu uyo wali mu a—mu makuni?”
Enya, wakati, “Usange uyu wachita, ipo mtundu wa wambwengu
wawa.” Ndiko kuti, enya, uwo pafupifupi ndi unenesko nawoso.
Enya.

" Para ise tikuyezga kuchiwika linga chinyake. . .Chiuta
wakuchiwika linga yayi ichi. Iyo wakuwiskira linga pasi,
wakubwangandulira pasi chiliwa cha pakatikati cha vigawa
ndipo, wose mwa yumoza mwa Khristu Yesu. Mzimu Mutuwa
ngwa ise tose, mwakuti ise tose tingamanya kuwona uchindami
wa Chiuta.

80  Mu maungano ghane ghose ine ndiri kumuwonapo yayi
Iyo wakuti, “Enya, munthu uyu ngwa Prezibetere, ntheura
iyo wangachira yayi. Ndipo uyu ngwa Baptist, ntheura iyo
wangachira yayi.” Iyo wakuchizga wanthu mu kachitiro ako
yayi. Ndi pa chikhazi cha chipulikano chawo ndipo ntha bungwe
lawo. Mbunenesko.

Sono, usange Iyo ndi mweneyura mayiro, muhanyauno,
na muyirayira. ..Mpingo wa Katolika mbwenu uyowoyenge,
“Nadi, ise tikugomezga icho. Ise tikugomezga icho mu mpingo
withu.”

Wa Baptist wayowoyenge, “Ise tikugomezga icho mu mpingo
withu.”

Wa Katolika wakuti, “Ise tikugomezga ichi” mu mpingo ula.

81 Sono, usange ine nkhakhazikenge kuyowoya uku pa Baptist,
mpingo uko ine ndiri kufuma...Usange ine nkhakhazikenge
ichi pa Pentekosite, panji usange ine nkhakhazikenge ichi pa
unyake uliwose wa mabungwe gha Pentekosite, Ine panyake
mbwenu ndireke waka. Mbwenu kwamara.

82 Kweni pali chinthu chimoza pera chakuti ndichite.
Chikwenera kuti chiweko chinyake chaunenesko ndipo chinyake
chautesi. Ndi unenesko ndendende. Imwe ntha mungatora
chaunenesko na chautesi pa nyengo yimoza. Ise tiri na dola
yafeki chifukwa iyi yikapangika kufuma ku dola yeneko.

Sono, kasi—kasi mphambano ndi vichi? Kasi ise timanyenge
uli pamanyuma? Mpingo wa Katolika ukuti, “Ise ndise bungwe
lakale chomene.”

Pentekosite wakati, “Chifukwa, ise tikayamba kale kula
pambere bungwe lindaweko.”

Viri makora, ise tirutirizgenge waka chose ichi.

Wa Baptist wakati, “Ise tikayambira kwa Yohane. Iyo
wakawa wa Baptist wakudankha, nanga ndi pambere Yesu
wakawa wandafike pa malo.”

Enya, imwe mungamanya kuwa na mitundu yose ya
mikangano. Kweni tiyeni tichisanthure ndipo tifufuze.

83 Sono, uli usange ise tingaruta nkhanira pasi kuti timupenje
Yesu, kuti Iyo ndi mweneyura? Ise tiwonenge mwanarumi
wakwiza wavwara munjilira ngati ndiumo Iyo wakavwarira, na
ili—na lingaliro ili la m’mutu la ichi kuti Iyo wakawa na sisi litali.
Ise tirije chakulembeka cha icho, kuti Iyo wakawa na sisi litali.
Ise tikumanya yayi.

8¢  Kweni tiyowoye kuti ise nadi—ise tikawona mwanarumi
uyo wakawoneka ngati chithuzithuzi cha wakujambura uyo
wakajambura cha Yesu, ndipo iyo wakawa na mabamba
mu mawoko ghake, mabamba mu marundi ghake, na—na
migwalambu ya minga, na vinyake ntheura, ndipo wakawoneka
ngati, panyake, chithuzithuzi cha Hofmann cha Iyo, ukawa
Mutu wa Sate-firii, panji panyake chinyake cha yumoza
munyake, ngati chaukhuwirizgi, panji—panji chithuzithuzi
chinyake, uyo wawenge ndithu Yesu yayi, chifukwa ine
ndimuphalireninge imwe chifukwa: Chifukwa kulije munthu
wazamkumuwonapo Yesu pa charu chapasi mu thupi la nyama
mpaka chakudankha Iyo warute ku uchindami; chifukwa
ise tizamukwapulikira muchanya kukakumana na Iyo mu
mlengalenga. Uwo mbunenesko.

O, Iyo wakayowoya mu mazuwa ghaumaliro, kuzamkuwa
Wakhristu watesi, na chirichose kuyowoyanga, “Wonani, Iyo
wali mu mapopa; mu chipinda chakuudesi; kugomezga yayi
ichi.”

8  Kweni Iyo wali muno mu kawonekero ka Mzimu Mutuwa,
ndipo Mzimu uwo ukawa mwa Khristu uchitenge vinthu
vyenevira ivyo Iyo wakachita, chifukwa ndi Umoyo weneula.
Usange imwe mungawika umoyo wa a—wa mpheska ya magirepi
mu mpheska ya majungu, uwu ubabenge magirepi. Usange imwe
mungawika umoyo wa khuni la pichesi mu a—mu sukure, uwu
ubabenge mapichesi. Mukuwona? Ndendende. Chifukwa ndi
umoyo uwo uli mu ili, ukubaba.

Ndipo Umoyo uwo uli mu Mpingo wa Yesu Khristu ubabenge
milimo na malusimbo gha Yesu Khristu.

Ndipo Mpingo ndi umoza. Chiuta wakuchita na Israel
ngati mtundu, kweni Wamitundu ngati payekhapayekha.
Sono, imwe mukupulikiska ichi, mukuchita imwe? Mukuwona?
Payekhapayekha. . .

Fuko—fuko lizamkuponoskeka para Israel wafika. Ili
lizamkubabika waka mu usiku para Israel wazamkwiza kwa
Chiuta pa nyengo yimoza.

Kweni pamanyuma, penepapo Wamitundu, ndi
payekhapayekha. Wanthu awo Iyo wali kutora kufuma pa
Wamitundu chifukwa cha Zina Lake, kupanga Mkwatibwi
Wake.

8 Sono, kasi ise tingachita vichi pamanyuma usiku uwu
usange ise tikakhumbenge kuti timanye kuti kasi Iyo wali mu
mpingo wanjani? Usange ine nkhakhumbenge kuwona usange
Iyo wali mu mpingo wa Pentekosite, usange ine nkhakhumbenge
kuwona Iyo wali mu mpingo wa Baptist, panji mpingo wa
Katolika (bungwe lakale chomene), panji umoza uwo ine...?
Lutheran, uwo uli kufupi ku Katolika, ndipo Wesley wakwiza
mwakurondezgako, na kurutirira ngati ntheura. Usange ine
ningaruta, kulawiska mipingo yira, kasi ine nipenjengemo
vichi? Mwanarumi uyo wangawoneka ngati Iyo? Yayi. Panyake
mungawa wanarumi wanandi wakuwoneka ngati Iyo, nkhanira
ndendende. Kasi ine ndipenjenge vichi?

87 Ntheura ine nipenjenge mwanarumi uyo wakawa na Umoyo
mwa iyo. Ine nipenjenge Mpingo uwo ukawa na Mzimu
mwa iwo wakuyana waka na Mzimu Wake. Mukuwona? Ine
ndipenjenge kuti ndiwone milimo Yake. Iyo wakati, “Iyo
mweneuyo wakugomezga pa Ine (Yohane Mutuwa 14:12), Iyo
mweneuyo wakugomezga pa Ine, milimo iyo Ine nkhuchita
wazamkuchita nayoso.” Ndi unenesko uwo? Ntheura ise. . .Iyo
wakati, “Iyo mweneuyo wakugomezga mwa Ine, milimo iyo Ine
nkhuchita wazamkuchita nayoso.”

8 Sono, imwe mukusanga mu kutanthauzira mula, ili
likati, “Yikuru kuruska iyi wazamuchita iyo, iyo wati...”
kweni, mu unenesko, kutanthauzira kwaunenesko kwa ili
ndi...Ine ndiri na Emphatic Diaglott, ndipo ili likuti, “Iyo
mweneuyo wakugomezga pa Ine, milimo iyo Ine nkhuchita
wazamkuchita nayoso, ndipo yinandi kuruska iyi wachitenge,”
ntha yikuru, chifukwa iwo Wwangachita yayi yikuru yakuruska.
Iyo wakawuska wakufwa, wakachizga warwari, wakayimiska
chilengedwe. Kulije yinyake yingawa yikuru yakuruska. Kweni
iyi—ntha mu kawonekero, kweni mu unandi Iyo wangamanya
kuruska.

89 Chifukwa kale Iyo. . . Chiuta wakawa mwa Munthu yumoza,
Khristu Yesu; mwa Iyo mukawa uzari wose wa Uchiuta muthupi.
Sono, para Lawi lira la Moto likati lakhira pa Pentekosite,
imwe wonani, Malilime gha Moto ghakakhala pa waliyose wa
iwo. Pambere iwo wakawa wandayambe kuyowoya malilime,
pakawa Malilime gha Moto. Yura wakawa Chiuta kujigawanga
Iyomwene kufuma ku Lawi la Moto kunjira mwa membara
waliyose wa Mpingo Wake. Chiuta kujigawanga Iyomwene

mwakuti Iyo wangamanya kuwa wa waliyose kulikose pa nyengo
yimoza.

9% Sono nthena maungano gha machirisko ghakuchitika
mu Africa. Wakupundukwa wakwenda, wachiburumutira
wakulawiska, kulikose charu zingirizge Mpingo wa charu chose
wa Fumu Yesu Khristu mu wanthu payekhapayekha, wanthu
awo mbamoyo ndipo wakumutewetera Iyo. Chiuta wakajigawa
Iyomwene ndipo wakajikhazika Iyomwene pakati pawo.

91 “Dazi lira imwe muzamkumanya kuti Ine ndiri mu
Wadada, ndipo Wadada mwa Ine, Ine mwa imwe ndipo imwe
mwa Ine.” Mukuwona? Mukuwona? “Ine ndizamkuwa...
Kanyengo kachoko ndipo charu (kosmos kula, dongosolo la
charu), chizamkundiwonaso yayi Ine. Kweni imwe, Mpingo,
muzamkundiwona Ine, pakuti Ine, Ine ndi ‘lizgu lakuyimira
munthu yumoza, Ine ndizamkuwa na imwe, nanga ndi mwa
imwe, kufika ku umaliro wa charu.” Uwo mbunenesko. “Ine,
Ine ndizamkuwa na imwe. . .” Wonani, Mpingo wa charu chose
wa Fumu Yesu Khristu. “Ine ndizamkuwa na imwe. Milimo iyo
Ine nkhuchita muzamkuchita namweso.”

92 Sono, tiyeni tighanaghane miniti pera sono icho Iyo
wakachita kale. Tiyeni tiwone mtundu wa milimo Iyo
wakachita, na umo Iyo wakajivumbulira Iyomwene. Sono,
ise titore, mwakuyezgerera, Iyo wakachemeka Mesiya. Ndipo
Mesiya chikung’anamura, “Wakuphakazgika,” Khristu. Iyo
wakalayizgika kufuma ku munda wa Eden, kale mu Genesis.

9  Sono, ise tirute waka kumanyuma ndipo tifufuze. Sono
ise—ise tanguwazga usiku uwu kufuma mu Yohane Mutuwa
12. Tiyeni tiwerere kwa Yohane Mutuwa 1, ndipo ntheura ise
timanyenge icho Iyo wakawa. Ndipo usange ise tingamanya icho
Iyo wakawa, na mpingo uwo Iyo wakawamo, bungwe ilo Iyo
wakarutako, ntheura usange ili ndi bungwe lithu ise tingamanya
kukhorwa na ili.

9 Ndipo ise timanyenge icho Iyo wakawa, na icho Iyo
wakawa kale, na icho Iyo wakachita kale, Iyo wakwenera
kuwa chinthu chenechira, na kuchita chinthu chenechira
muhanyauno, chifukwa Iyo wakayowoya kuti Iyo wazamkuchita.
Kasi icho chingakhoromweska mpingo? Enya sono, tiyeni tirute
kumanyuma ndipo tifufuze.

9  Sono, ine ndiwerezgengepo, ndipo imwe mukawazge. Para—
para imwe mwaruta kunyumba, mukatore machapitala agha
umo ine nkhughayowoyera igho apa. Ndipo ntheura, para
ise...ise tiwenge na uteweti wa rutaruta wa machirisko, ise
tirutirirenge waka kusanthura kufuma ku Genesis kufika ku
Chivumbuzi kuti timuwoneskeni kuti uwu ndi unenesko.

9% Sono, imwe panyake mungawa na fundo zinu zose
zakunozgeka makora (ntheura wakachita Wafarisi) za icho
Mesiya wazamkuchita para Iyo wafika. Kweni Iyo wakiza

mwakurekana pachoko. Kweni Iyo wakiza ndendende icho
Malemba ghakayowoya, umo Iyo...iwo...Malemba ghakati
Iyo wazamkwiza. Sono, tiyeni timuwone Iyo miniti pera.

97 Ise tikusanga kuti, pamanyuma pa kubabika Kwake, kufika
virimika sate vyakubabika, muvyara Wake wachiwiri, Yohane,
wakabapatizanga mu mapopa. Ndipo Yesu wakaruta kwenekula
ndipo wakabapatizika, ndipo kuchanya kukajurika, ndipo iyo
wakawona Mzimu wa Chiuta ukwikha ngati nkhunda. Ndipo Iyo
wakaruta mu mapopa ndipo wakayezgeka na. . . mazuwa fote na
devulu, wakawerako wali na utumiki Wake.

98  Ndipo chinthu chakudankha Iyo wakayamba kuchita, ise
tikuchisanga umu mu Yohane 1, Iyo wakayamba kwendendeka
kuchizganga wanthu Warwari. Ndipo ntheura kukawa
munthu zina lake Andreya uyo wakagomezga pa Iyo. Tiyeni
timutore waka iyo pa kanyengo. Tiyeni tiwone sono umo Iyo
wakajivumbulira Iyomwene ngati Mesiya.

99  Sono, kumbukirani kuti Chiuta nyengo zose wakupereka
vimanyikwiro na vyakuziziswa. Kasi mbalinga wakugomezga
icho? Sono, mu Chipangano Chakale...Sono, tegherezgani
mwatcheru. Pambe-. . .Ichi chitorenge nyengo yitali yayi.
Usange ise tingamutorani imwe kuti muwuwone Uthenga,
imwe. ..ntha wawengemo munthu muno mu mpando
wakutchika. Ntha wawengemo munthu murwari mu nyumba iyi
mu maminiti fote kufuma sono, usange imwe mutegherezgenge
na kuchikora ichi mwatcheru.

Sono, tiyeni tisimikizgire waka ichi. Icho ndicho Baibolo
likayowoya. “Simikizgirani vinthu vyose.” Sono, usange Iyo
wakapanga phangano, Iyo wakwenera kuti wasunge phangano.

100 Ndipo Chiuta, mu Chipangano Chakale, usange muprofeti
wakachima, panji wamaloto wakalota loto, umo iwo
wakamanyira kwali ula ukawa unenesko panji yayi, iwo
wakaruta ku Urim Thummim. Waliska na Wanyake ntheura
wakumanya za icho, chimbale cha pachifuwa cha Aaron. Iyo
wakawa na malibwe thweluvu gha malibwe ghakubabika gha
wasekuru. Ichi chikapayikika pa mzati mu tempile. Ndipo para
muprofeti wakayamba kuchima, panji wamaloto kuyowoya
loto, palije kanthu kwali ichi chikawoneka chenekocheneko uli,
usange ichi ntha chikawariska kulunduna kula kwa kuwara
mkati mula, chauzimu pakawavye. Ntheura iwo Wwakaukana
uthenga.

101 Tne nkhupwerera yayi umo ichi chikawonekera chiweme
chomene uli, umo ichi chikakoleranako na kusambira
vyauchiuta kwa Dr. Wakuti-na-wakuti, panji umo ichi
chikakoleranako na a...mpingo uwu panji bungwe lira,
iwo Wwakasuska ichi chifukwa chauzimu pakawavye. Amen.

102 Tne nkhuyamba kupulika usopisopi. Enya, bwana. Apo
pali Chiuta wauzimu, pawenge vinthu vyauzimu vikuchitika.

Imwe mungatondeska yayi ichi. Ichi chikwenera kuwa waka
mwantheura.

103 Sono, wonani, sono, para usofi ula ukati wamara, usofi wa
uAaron, ntheura Urim Thummim yura wakafumiskikapo. Kweni
Chiuta wali na Urim Thummim munyake, cheneicho ndi Mazgu
Ghake, Baibolo.

104 Sono, usange Chiuta wapanga phangano mu Baibolo,
ndipo ntheura usange imwe mwalipokerera ilo, phangano
lauzimu lipangenge kuwonekera kwauzimu, chifukwa Chiuta
wakhozgerenge Mazgu Ghake. Nadi. Usange ichi chikuchitika
yayi, ipo ichi ndi Mazgu gha Chiuta yayi. Usange ichi ntha. . .
105 Ntheura—ntheura usange chipulikano chithu ntchikuru
mwakukwanira yayi, ntha kuchikana ichi, usange Chiuta
wakapanga phangano, kuti, “Ichi chiri ntheura, kweni ine
ndirije chipulikano chakukwanira kuchita ichi,” rekani munthu
munyake wachite ichi.

106 Usange ine ndirije chipulikano chakukwanira kuti ndiyambe
kwenda ngati ndiumo Enoki wakachitira, kwenda kumuhanya
na kuruta Kukaya na Chiuta, ine ndiyimilirenge mu nthowa ya
munthu munyake yayi uyo wali na chipulikano chakukwanira
kuchita ichi. Ine ndiyowoyenge, “Warumbike Chiuta chifukwa
cha m’bale yura, iyo wakayenda nkhanira kufumapo pa charu
chapasi, ine ndine wakuwonga waka pa icho, ine—ine ningachita
yayi ichi, kweni iyo. . .Ine ndine wakuwonga kuti iyo wakachita
ichi. Ine...” Mukuwona? Ine nkhugomezga icho, ndipo ine
nkhukhumba yayi kuyimirira mu nthowa ya munthu munyake
uyo wali na chipulikano kupanga Mazgu gha Chiuta kuti
ghakhozgeke. Sono, ichi chikwenera kwiza kufuma ku Mazgu.

107 Sono, para Yesu wakati wafika, Iyo wakiza ku Wake Yekha,
Wayuda. Sono, ise tikusanga kuti Iyo wakawa na chimanyikwiro
cha Umesiya icho chikamurondezga Iyo. Yohane wakachitira
ukaboni za ichi, ndipo chikawoneka ngati a—nkhunda, Kuwara,
kukhiranga kufuma Kuchanya. Iyo wakachiwona ichi. Sono,
para Kuwara kula, panji nkhunda, yikati yanjira mu Mwana wa
munthu, ise tikuwona icho chikachitika.

108 Andreya, tiyeni tiyambe na iyo. Ise...Sono, mu Yohane
Mutuwa 1, chipatulo 1, ine ndiri mkati. Ise tikusanga kuti
Andreya, para iyo wakati wagomezga waka pa Fumu Yesu
Khristu, iyo wakuruta kukamutora Simon Petros. Zina lake
likawa Simon kale, ndipo iyo wakati kwa Simon, “Sono, iwe
ukwenera kuti wize uzakawone.” Tiyeni tinjire mu kudumbirana
kwawo. Iwo wose ndi walovi.

109 Tne nkhumanya kumuwona Simon, panyake mulara pa
Wwawiri, wakhala pasi kumphepete kwa boti ndipo wakuti,
“Andreya, sono iwe ukumanya kuti tose ndise Wafarisi,
chifukwa ise tikuchita vya dada withu mulara, Mufarisi.
Ndipo ine nkhukumbuka, Andreya, pambere adada wandafwe

para ine nkhawa ndichali mnyamata mwanichi, dazi limoza
para ise tikati taweja pa nyanja dazi lose lathunthu, ise
tikawerako; ndipo wadada wakaromba mwankhongono kuti iwo
wakoreko somba. Ndipo nkhanira pa ora laumaliro ise tikakora
somba kuwa chakurya chithu cha dazi lakurondezgako. O, ine
nkhumanya kuwona umo—umo mama nyengo zose wakuwira pa
makongono ghake kurombanga. Umo ise tikagomezgera Chiuta
kuti wativwirenge ise.”

“0, nadi, m’bale Simon. Ine nkhukumbuka makora chomene
icho.”

110 “Enya, ine nkhukumbuka,” (Simon) “adada wWane
wakayowoya kwa ine dazi limoza apo iwo wakagonekera
sisi lane kumanyuma, ndipo ine nkhawika mawoko ghane
pa sisi lawo la nyivwi, ndipo iwo wakati, ‘Simon, mwana
wane, ine nyengo zose ndiri kukhumba kuti ndikhale wamoyo
kuti ndizakaliwone dazi apo Muwomboli withu, Mesiya,
wazamkwizira. Kweni ine nkhuchekura sono, ntheura ine
nkhusachizga kuti ine ndizakumuwona yayi Iyo, Simon.
Kweni iwe ndiwe mwana muchoko. Kwambura nkhayiko iwe
uzakumuwona Iyo mu nyengo yako.

11 “‘Sono, pazamkuwa nthimbanizgo yinandi chomene.
Nyengo zose yiriko, Simon. Pambere chauzimu chindachitike,
pawenge vinthu vinandi vyautesi kuchitikanga. Kweni ine
nkhukhumba kuti iwe ukumbukire ichi, Simon, kuti para
Mesiya wakwiza, Mesiya wazamkuwa na chimanyikwiro cha
Umesiya. Ndipo iwe uzamkumumanya Iyo na chimanyikwiro.

112 “‘Moses wakayowoya ntheura, pakuti Moses wakati, a—mu,
mula mu chipatulo cha—cha Deuteronome, ise tikuchisanga

ichi, kuti Iyo wakayowoya kuti Yehova...’” (Deuteronome
18:15, usange imwe mukukhumba kulemba ichi kuti mukawazge
ichi. Mukawazge chipatulo chose, kukhira.) “‘...kuti Yehova

Chiuta winu wati wawuskenge muprofeti wakuyana na ine.
Kuzamkufiskika kuti uyo wazamkumupulika yayi muprofeti
uyu wazamkudumulikapo pakati pa wanthu.”” Mukuwona?

13 “Sono, iyo wakati, ‘Sono, kumbuka, Simon, panyake
kungawa wapharazgi wakuru wankhongono wangaphuka. Panji
wanthu Wwakuruwakuru wati Wwaphukenge. Kweni kumbuka,
ngati Wayuda, ise tikumanya kuti Chiuta watumenge kwa ise
Muprofeti, Mesiya-Muprofeti. Ndipo chifukwa. . .Sono, ise tiri
kuwa na virimika foru handiredi sono, kufumira pa Malaki,
ise tindawepo na wWwaprofeti, kweni para Mesiya wafika, Iyo
wazamkuwa Chiuta-Muprofeti. Ise tizamkumumanya Iyo na
icho. Sono, kuruwa yayi icho, Simon.””

114 Sono, iyo wakuti, “Andreya, iwe panyake ungayowoya kuti
uyu ndi munthu wakuzirwa. Iyo wakumanya kukopa tcheru
cha wanthu. Kweni kwa ine, Iyo wakwenera kuwa Muprofeti
chifukwa Mesiya. . .

Ndipo ine nkhakupulika iwe ukuyowoya za munthu yura
mu mapopa na kunyake ntheura, Yohane. Iyo, panyake, wakawa
muprofeti nayoso. Ine nkhumanya yayi.

115 Kweni Mesiya uyu wazamkuwa Chiuta-Muprofeti. Iyo
wazamkuwa Muprofeti-kusazgirapo. Iyo wazamkuwa mukuru
kuruska muprofeti. Iyo wazamkuwa Muprofeti-kusazgirapo. Ine
ndizamkuruta nawe dazi linyake.”

116 Tne  nkhumanya  kulingalira nkhuwona  Andreya,
pamanyuma, wakuruta ku chisopo kuti wakamupulike Yesu
wa ku Nazarete, ndipo pamanyuma wakwiza ku nyumba ndipo
wakamuphalira iyo vinthu vinyake ivyo vikachitika. Ntheura
dazi lakurondezgako panyake Simon wakaghanaghana kuti
waruteko.

117 Ndipo imwe mukukumbukira, iyo wakapika makiyi, Simon
wakapika, nyengo yinyake. Iyo wakawa munthu burutu. Iyo
ntha wakasambira ku maseminare ghanyake, sukulu zinyake
za Baibolo. Iyo wakatondekanga nanga nkhulemba zina lake,
Simon Petros. Baibolo likati iyo wakawa vyose burutu na
wambura kusambira, kweni iwo wakawona kuti iyo wakawa na
Yesu. Sono, icho ndicho chinthu cheneko. Uyo ndi Pentekosite
mweneko. Mukuwona?

118 Sono, ise tikusanga kuti iyo wakaruta ndipo panyake
wakayenda na Andreya, na gulu likuru la Wwanthu zingirizge.
Ndipo para iyo wakati wafika waka mu maso gha Fumu Yesu,
kuzizwanga usange Iyo wakawa Mesiya. Sono, ise tiwonenge
icho Mesiya wakawa.

119 Ndipo para iyo wakati wafika waka mu Kuwapo kwa
Mesiya, Iyo wakamulawiska iyo, ndipo Iyo wakati, “Zina lako
ndiwe Simon, ndipo iwe ndiwe mwana wa Jonas.” O, mwe.
Chira chikawa chakukwanira kwa iyo. Ntha Iyo wakamanya
waka icho iyo wakawa, Iyo wakamumanya dada wauchiuta
yura uyo wakamuphalira iyo icho Iyo wazamkuwa. Chira
chikakhazikiska ichi muyirayira. Yura wakawa Mesiya. Enya,
bwana.

120 Usange yura wakawa Mesiya mayiro kujivumburanga
Iyomwene ku Wake Yekha, uyo ndi Mesiya muhanyauno
kujivumburanga Iyomwene ku Wake Yekha. Kumbukirani: ku
Wake Yekha. Ise tifikengeko ku icho miniti pera.

121 Sono, kasi chikawa chivichi? Pakawa wanandi wakayimirira
kula, panyake, wakapulikiska yayi chira. Kweni Simon
wakamanya ichi, pakuti iyo wakapenjanga Munthu wa
mtundu ula. Iyo wakarongozgeka na Mzimu. Iyo wakamanya
kwizira mu Malemba kuti yura wakawa ndendende Mesiya. Iyo
wakamumanya iyo pera yayi, kweni Iyo wakamanyaso dada
wake, ndipo wakazunura mazina ghawo wose wawiri.

122 Ndipo apo pakayimirira munthu kula wakumanyikwa na
zina lakuti Filipu, ndipo Filipu wakati, “Wakuti, mphenepapo.

Ine nkhumanya uyu ndi Mesiya.” Ndipo kuseri kwa phiri
iyo wakaruta, makilomita twente-foru kuseri kwa phiri, kuti
wakasange mubwezi kuti wamuphalire iyo za ichi.

123 Chiripo chinthu chinyake, para iwe nadi wafika pa
kumuwona Khristu, iwe ungakhala chete yayi. Iwe ukwenera
kuti uphalirepo munyake za ichi. Kumukhwaska waka Iyo,
ndipo uku kukubuska waka moto uzima wako.

“Ine nkhuyenera kuti ndisange...Ine ndiri na mubwezi
wakumanyikwa na zina lakuti Nathaniel. Iyo ndi munthu
mukuru. Iyo ndi wakusambira chomene.” Ndipo kuseri kwa phiri
iyo wakaruta.

124 Panyake yikarutanga ku nyengo yakumise para iyo
wakafikiranga. Iyo wakukhung'uska pa chijaro, ndipo Mrs.
Nathaniel wakwiza ku muryango. “Enya, usange ntha ndi
mubwezi withu Filipu.”

“0, kasi walinkhu Nathaniel?”
“Iyo wakuvakacha mu munda wa viphaso.”

125 Ulendo iyo wakaruta mu munda wa vipaso, ndipo iyo
wakamusanga, kuwaro kula musi mwa khuni la chikuyu, iyo
wakamusanga Nathaniel pasi pa makongono ghake, panyake,
wakayowoyanga, “O Fumu Chiuta, Imwe mukatilayizga
uwombozi. Ise tikuwupenja uwu. Ise takhala tikuwulindizga
uwu. Kasi Imwe muzamuchita pauli ichi, O Fumu Chiuta?
Ine nkhulindizga phangano lira ilo Imwe mukapereka.”
Wakunyamuka, ndipo wakuphata ghake—malaya ghake
ngati ntheura, ndipo iyo wakang’anamuka, ndipo ndinjani
wakayimirira apo kweni Filipu.

Iyo wakati, kwambura nkhayiko, “Filipu, mubwezi wane.”

126 Ndipo pambere iyo wakawa wandayowoye chirichose, “Kasi
iwe uli makora? Kasi makuni ghose ghali makora?” iyo
wakawa na uthenga wakubuchizga, chinyake chenekocheneko.
Iyo wakati, “Zanga, uwone Uyo ise tasanga.” O, nkhanira
kurunjika ku chimake. “Zanga uwone Uyo ise tasanga, Yesu wa
ku Nazarete, Mwana wa Yosefe. Iyo ndi Mesiya. Ine nkhumanya
Iyo ndi Mesiya.”

127 (O, sono, ine nkhumanya kulingalira Nathaniel wakuti,
“Sono, Filipu. Sono, ine nkhumanya visambizgo vinandi vya
Baibolo ivyo ise tiri kuwapo navyo, kusambizgika kunandi
kuweme uko ise tiri kuwa nako pamoza. Ndipo ise tikumanya,
iwe na ine tikumanya. . .

128 “Sono, kasi kwachitika vichi, Filipu? Kasi iwe wafika pa
kutimbanizgika kumalo kunyake? Enya, kasi kwachitika vichi
kwa iwe, Filipu? Sono, ungizanga yayi iwe kundiphalira ine
kuti—kuti Mesiya uyu wangamanya kwiza kufuma ku Nazarete.
Sono, ise tikumanya, ise tikapulika kuyowoya kwa Kayafa
kwaumaliro, kuti dazi linyake Mesiya wazamkwiza, ndipo Iyo

panyake wazamkudeka ngati ndege, iwe ukumanya, nkhanira
kuwaro pa saru za tempile.

129 “Iyo wati wizenge ku bungwe lithu, chifukwa ndi likuru
chomene ilo liri mu charu. Ndipo Iyo wati wizenge nkhanira. . .
Ndipo usange Iyo wakwiza ku lithu yayi, ise tigomezgenge yayi
ichi. Ise tiwengevye chakuchita na ichi, tikoleranengeko yayi na
wanyake wose. Yayi. Ichi chikwenera. . .Iyo wazamkwiza kwa
ise. Ise ndise weneko. Ndipo Iyo wazamkwiza kula, ndipo Iyo
wazamkwiza kwa Kayafa, msofi mukuru, bishopu withu, na
kuti, ‘Ine ndine Mesiya. Ine ndafika sono kuzakatora ulamuliro.’
Nadi umo ndimo ichi chizamkuchitikira.”

130 Fundo iyo yindafumemo mu wanthu. Uwo mbunenesko.
Kweni imwe mukumanya kasi? Chiuta wakuchita vinthu umo Iyo
wakukhumbira kuchita ichi. Iyo nyengo zinandi wakuchita ichi
mwakususkana na umo ise tose tiri kunozgera kupokerera ichi,
ntheura Iyo wakamanya—Iyo wakamanya. . .

131 Enya, Iyo—Iyo wali kujibisa Iyomwene ku maso gha
wamahara na wavinjeru, ndipo wajivumbura Iyomwene ku
Wwanichi awo Wwangajiyuyura na kusambira kwa Iyo. Sono,
mwaluwiro, wonani icho chikachitika.

Kweni ine nkhumanya kumupulika Filipu wakuruta kwa
iyo na chinyake icho chikawa chenekocheneko, ntha mazgu
ghanyake agho Iyo wakayowoya, kweni chinyake icho Iyo
wakachita.

Sono, ine nkhumupulika iyo wakuti, “Nathaniel, iwe ndiwe
nkhwantha ya Malemba.”

“Enya, bwana.”
“Kasi Mesiya wazamkuwa Munthu wa mtundu uli?”
“Chifukwa, Mesiya wazamkuwa Muprofeti.”

132 “Enya, bwana, uwo ndi unenesko, chifukwa Moses
wakatiphalira ise, murongozgi withu, iyo wakawako, panji,
mazgu ghake agho ise tiri kugomezga, ndipo tikwenera
kugomezga pa ichi, mpaka kukiza Muprofeti. Ndipo Iyo
wazamkuwa Mesiya, ndipo wazamkuwoneska chimanyikwiro
cha Mesiya.”

“El’lya.”

133 “Enya, Yesu uyu wa ku Nazarete uyo ine nkhuyowoya. . .
Iwe ukumukumbukira mulovi mulara yura kusika kula uyo iwo
wakumuchema Simon, iwe ukagurako somba nyengo yira, ndipo
iyo wakatondekanga nanga nkhulemba risiti la ichi?”

“0, enya. Ine namumanya iyo, ndipo ine nawamanya wadada
wake nawoso.”

13¢ “Fnya, dazi linyake munung’una wake wakiza nayo mu
gulu uko Yesu wakawa. Iyo wakalawiska zingirizge, wakati,

‘Zina lako ndiwe Simon. Iwe ndiwe mwana wa Jonas.’ Imwe
mwawamanya wose wawiri.”

“Ndipo Iyo wakachita chira?”
“Enya.”
“Ndinjani wakamuphalira Iyo za ichi?”

135 “Pagkawavye. Simon wakatorekera kula na Andreya,
munung'una wake, wWakiza kula. Iwe ukumanya ichi
chingandizukumiska yayi ine kweni kuti Iyo wakuphalirenge
iwe icho iwe uli para iwe wafika kula.”

“Enya, ine nkhumanya yayi za icho sono. Ine nkhuyenera
kuti ndiwone. Iwe ukumanya, ine ndiri kuwa wakugomezga
nkhanira nyengo yitali. Ntheura, ine ndi—ine nkhuyenera kuti
ndichiwone ichi.”

136 Ndipo chinthu chakudankha imwe mukumanya, dazi
lakurondezgako para iwo wakati wafika, enya, iwo panyake
wakiza mu mzere wapemphero, panyake iwo wakiza mu gulu.
Ine nkhumanya yayi. Munthowa yiriyose, para Yesu wakati
wamuwona waka iyo nyengo yakudankha, Yesu wakamulawiska
iyo, wakati, “Wonani mu Israel, mwa uyo mulije chinyengo.”
Chira chikafumiskamo unonono mwa iyo. Kuti. . .

137 Tyo wakati...Sono, panyake wanji wa iwo wakayimirira
kufupi, Wwakuti...Enya, muhanyauno iwo wWayowoyenge,
“Chifukwa, nadi, iyo wakayenera kumanya kuti iyo wakawa
chira, chifukwa chaumo iyo wakavwarira, iyo wakawa mu
Israel.” Yayi, yayi. Wakuvuma wose wakavwara mwakuyana.
Iyo panyake wakati wawenge Muluya. Iyo panyake wakati
wawenge Mugiriki. Nadi, iwo wose mbafipa, Wwakavwara
gha-. . .Wwakasunga mwembe na nduwira, na minjilira yakuyana.

Iyo—Iyo wakati, “Wonani mu Israel, mwa uyo mulije
chinyengo.”

O, ichi chikamukhwaska waka chomene iyo. Iyo wakati,
“Rabbi, kasi Imwe mukandiwona pauli ine?”

Iyo wakati, “Pambere Filipu wandakucheme iwe, para iwe
ukawa musi mwa khuni, Ine nkhakuwona iwe.”

Tegherezgani kwa iyo. “Rabbi, Imwe ndimwe Mwana
wa Chiuta; Imwe ndimwe Fumu ya Israel” Wonani,
kujivumburanga Iyomwene ku Wake Yekha.

138 Sono, Wakawapo awo Wakayimirira kufupi awo
wakajichema iwowene Wake Yekha. Yumoza wa iwo
wakayimirira kufupi na Iyo, ndipo iyo wakati, “Iwe ukumanya
kasi? Ine nkhuyenera kuti nkhazgorere mipingo yithu. Iyo
wakiza ku bungwe lithu yayi. Ntheura kasi ise tamkuwuphalira
vichi mpingo za ichi, apo iwo...? Ise tikwenera kuti—
ise tikwenera kuti tiyowoye chinyake, chifukwa chinyake

chikuchitika. Ntheura ise...Kasi ise tamkuwuphalira vichi
mpingo withu?”

Yumoza wa iwo wakati, “Ine ndikuphalirenge iwe.” Mphara
yichoko ya wapharazgi pa kona yikati, “Ichi ntcha devulu. Icho
ndi ndendende.”

139 Kweni iwo wakatondeka kubisa ichi kwa Iyo. Iyo
wakang’anamuka, kumanyanga maghanoghano ghawo. Iyo
wakati, “Imwe kuyowoya icho kwimikana na Ine, Mwana wa
munthu, Ine ndimugowokereninge imwe pa ichi,” kweni sono,
kuti tirongosore Mazgu agha, “kweni dazi linyake, Mzimu
Mutuwa wazamkwiza, kuchita chinthu chimozimozi. Lizgu
limoza kwimikana na uwu ntha muzamugowokereka mu charu
ichi, nesi mu charu icho chikwiza.” Kwananga kwambura
kugowokereka, kuchema Mzimu wa Chiuta uwo ukuchita
milimo ya Umesiya, umo Iyo wakachitiranga, mzimu ukazuzi
ngati muwukwi.

140 Wakati, “Iyo ndi Berezebure, muwukwi. Iyo wakuwazga
malingaliro ghawo. Iyo ndi—Iyo wali na nthowa yakamanyiro,
kumanya malingaliro, ndipo Iyo wakumanya kuwazga
malingaliro ghawo. Icho ndicho Iyo wakuchita.” Iwo nthena
wakakana yayi kuyowoya kuti Iyo wakachitanga ichi, chifukwa
ichi chikawa nkhanira apo, panthazi pa wanthu.

141 Kweni wawoneni wanthu awa awo wakamikikira ku Umoyo.
O Chiuta! Zina lawo ndambura chivundi muhanyauno. Iwo wali
mu Uchindami na Khristu. Iwo wakamanya ichi kuti wakawa
Mesiya. Iyo wakati, “Imwe ndimwe Khristu, Mwana wa Chiuta
wamoyo, Fumu ya Israel.”

Iyo wakati, “Pakuti Ine ndakuphalira iwe icho, iwe
ukugomezga? Ntheura zanga wendenge na Ine. Iwe
utiwonenge vikuru kuruska ichi.” Kweni chifukwa chakuti
iyo wakagomezga!

142 Sono, usange chira chikawa chimanyikwiro cha Mesiya
mayiro, ndipo Iyo ndi Mesiya mweneyura muhanyauno, ichi
chikwenera kuti chiwe chinthu chenechira muhanyauno umo
ichi chikawira mayiro. Umo ndimo Iyo wakujivumbulira
Iyomwene ku Mpingo Wake.

143 Sono, pali mitundu yitatu pera ya wanthu pa charu
chapasi. Awo ndi Ham, Shem, na wanthu wa Yafeti; ndipo
dazi lira, weneawo wakaghanaghanijrika kuti wakawa Muyuda,
Wamitundu, Musamariya. Sono, Wamitundu, ise wa Anglo-
Saxon, ise tikawa wambura kugomezga mu mazuwa ghara. Ise
tikasopanga vikozgo, Waroma, na wanyake ntheura, na vibonga
pa msana withu; ndipo ise tikapenjanga Mesiya yayi. Ndipo
kumbukirani, Mesiya wakwiza na kujiwoneska Iyomwene kwa
iwo weneawo wakumupenja Iyo.

144 Chifukwa icho ise ntha tikuviwona vinthu ivi muhanyauno,
ise tikuvipenja yayi ivi. Ise tikulawiska ku mipingo yithu,

mabungwe ghithu, nyumba zithu zikuruzikuru, unandi umo ise
tikukulira. Fumiskanipo maso ghinu pa icho. Lawiskani kwa
Mesiya. Ise tiri ku nyengo yaumaliro.

Sono, wonani icho chikachitika. Pamanyuma ise tikusanga
kuti Iyo wakiza. Sono, kuli. . .Iyo wakapanga. . .umo ndimo Iyo
wakajivumbulira Iyomwene ku Wayuda.

145 Sono, ise titorenge, tijurenge mapeji ghangapo ku Yohane
Mutuwa, chipatulo 4. Iyo wakarutanga ku Yeriko. Usange
munyake wali kuwamo mu Palestina, ndi kusika kwa
Yerusalemu. Kula ndiko Iyo wakawa pa ulendo Wake. Kweni
Iyo wakawa na kukhumba, kuyendera ku Samariya pachanya
pa phiri. Mukuzizwa chifukwa? Sono, mu Yohane Mutuwa 5:19,
5:19, imwe muwazgenge ichi: “Inya, inya, Ine nkhumunenerani,
Mwana wangachjta kalikose yayi mwa Iyomwene, kweni icho
Iyo wakuwona Wadada wakuchita...” Wonani, Iyo wakawa
Muprofeti, gawo la Muprofeti la Iyo. Sono, Iyo ndi mukuru
kuruska muprofeti. Ntha mungaghanaghananga kuti ine
nkhumupanga Iyo kuwa muprofeti. Ine nkhuchita yayi.

146 Tne nangumupulika Mlongosi Florence wakwimba kanyengo
kachoko kajumpha. Ine ndizakumupempha iyo, ndizamuchita
usiku unyake, kusika wuku, kuti wazakayimbe, Kukhira
Kufuma Ku Uchindami Wake. Ine nkhuyitemwa sumu yira. Iyi
yikuwoneska Uchiuta ukuru wa Yesu Khristu. Mu mazuwa apo
iwo Wwakuyezga kumupanga waka Iyo muprofeti, Iyo wakawa
Chiuta-Muprofeti. Iyo wakawa mukuru kuruska muprofeti. Iyo
wakawa Chiuta wakawonekera; kweni chimanyikwiro Chake
cha Mesiya wakawa muprofeti.

147 Sono, ise tikusanga kuti para ise tikumuwona Iyo kula,
wayimilira kula; pamanyuma wakuruta ku Samariya. Sono,
Wasamariya nawoso wakawa hafu Muyuda na Wamitundu, awo
wakasopanga Chiuta. Sono, ise tikusanga kuti Iyo wakaruta
kunena kula, ndipo yikawa pafupifupi eleveni panji thweluvu
koloko. Iyo wakatuma wasambiri Wake kutali kuti wakagure
vyakurya vinyake, chakurya; wakaruta ku Samariya. Iyo
wakakhala pasi pa chisime, panyake pakuwonekera, chinyake
ngati chithuzithuzi chakutowa ichi kumanyuma uku, wakakhala
kula pa chisime. Usange imwe muli kufikako ku Samariya, ndipo
mukachiwona chisime cha msumba wose kula, ichi chichaliko
kula.

148 Ndipo yikawa pafupifupi eleveni koloko mu muhanya.
Kukawa mwanakazi wakiza kuzakanegha maji. Tiyeni
tighanaghane kuti iyo wakawa wakutowa, ngati madona
ghanyake gha muhanyauno, kweni kukawa kwakulekana
pachoko. Pamanyuma ise tikusanga kuti iyo. . . [Gulu likuseka—
Munozgi] Enya. Ine naghanaghananga za iyo, wakuruta
kukawa . . .kukapanga iyo wawe na sisi litalike.

149 Tne naghanaghananga za mwanakazi yura uyo wakachapa
marundi gha Yesu, imwe mukumanya, na masozi ghake ndipo
wakaghapuputa igho na sisi lake. Iyo wakenera kuti wakawa
na nyengo yinonono. . .Iyo mbwenu wachitenge kuyimilira pa
mutu wake muhanyauno kuti wasange sisi lakukwanira likhire
pasi kula kuti wachapire marundi Ghake. Iwo Wwali kudumura
lose ili. Baibolo likati, “Ndi uchindami wake,” ntheura iyo
wakadumurako waka uchindami wake. Ine nkhumanya yayi
chifukwa. Panyake iyo wakawona munyake kumtunda uku uyo
wakamughanaghanira vinandi, kunena mu Hollywood. Kweni
ndipouli. . .

150 Imwe—imwe mundichemenge ine wakunyanyira. Imwe
mundichemenge ine wachilendo usange imwe mukukhumba,
kweni pa Dazi la Cheruzgo imwe muzamkusanga kuti ichi
ndi WAKUTI YEHOVA. Mbunenesko. Ndicho chifukwa ise
tiri na mpingo uwo ukufwa; ntha ukufwa, kweni ngwakufwa.
Uwo mbunenesko. Mzimu wa Chiuta wakwenyerezgeka ndipo
wafumamo mu uwu. Nthowa zithu zamukwenyerezga Iyo
wafumamo. Kusemphana kwithu, na mphwayi zithu kwa Iyo,
ndivyo vyachita ichi. Ine nkhukhumba kumupwetekani yayi
imwe. Ine ndiri kuno kuti ndimupwetekeni yayi imwe. Ine ndiri
kuno kuti ndimuwuskeni imwe. Chiuta mutilengere lusungu.

151 Mutipe nkhongono na chikanga kuti tikhalirire pa Mazgu
gha Chiuta, tipharazge Ichi kwambura kupwerera kasi ichi
chikung’anamura vichi, kasi ichi chikuyowoya vichi. Ise tikutora
wapharazgi kuti wanjizge ndalama mkati, kuzomerezgana, kuti
Wwasangire vyakuvwara pa television, na vinthu ngati ivyo,
kuzomerezgana na wanthu. Ine cha. Ine ntchiweme ndigone
pa nthumbo yane, na kumwa maji gha mu mronga, na
kurya vikondamoyo, na kupharazga unenesko, kuruska kuti
ndizakayimirire kula panthazi pa mpingo pa Dazi la Cheruzgo,
na kususkika pamoza na iwo.

152 Ufumu wane ngwa charu ichi yayi. Vyuma vyane viri mu
charu ichi yayi. Vyuma vyane viri Kuchanya, ndipo kukhumba
kwane kuli pa wanthu wa Chiuta, Mpingo Wake.

Rekani kujikozganiska mwawene na muwoli wa mliska
munyake, panji muwoli wa mupharazgi munyake, panji
muwoli wa muneni. Jikozganiske wamwene na Baibolo. Uwo
mbunenesko.

153 Muhanyauno ise tiri nayo wakujikozganiskako. Mwanakazi
wangamanya kuvwara diresi linyake ku tchalitchi, panji
kupanga nthowa yinyake ya kaskakuliro ka sisi, ndipo
mwanakazi waliyose wakukhumba kuti wachite chinthu
chenechira. Chikuchita ntheuraso pakati pa wose Wwanarumi
na wanakazi. Ine nkhupwerera yayi kwali chikhoti chane
chikukozgana na buluku lane panji tayi wane wakukozgana
na shati yane. Ine nkhukhumba chakundichitikira chane

chikozgane na Baibolo la Chiuta. Uko ndi kukozganiska uko ise
tikukhumba muhanyauno, chisisimuso cha kujikozganiskako
cha mtundu uwo, na Mzimu wa Yesu Khristu kukhalanga pakati
pithu.

Icho ndi. . .[Pa tepi palije kalikose—Munozgi]

154 Two Wangasazgana yayi pamoza ngati ndiumo iwo
wakuchitira kuno mu Los Angeles, na kudera kuno. Iwo
Wwangasazgana yayi pamoza. Imwe mungapambaniska yayi
yumoza na munyake sono. Wose wakuwoneka mwakukozgana.
Mazuwa ghara ichi chikawa chakulekana. Usange mwanakazi
wakawa muheni, iyo wakamanyikwa kuti wakawa muheni.
Iyo wakakhalanga mu gulu la yekha; iyo wakachezganga na
wanyake yayi wa iwo. Sono, ichi chiri ngati waka kutoranga
a—sumbi na kuyamba kutakasa kufumira pakatikati pa ili.
Mukupanga waka chinthu chose yelo. Mukuwona? Ntheura
ndimo ichi chiliri sono.

155 Wonani, ine nkhawazganga kuno uko nthari-...,
chakutimbanizga, mphanyiko, mu charu na mu Los Angeles,
umo ichi chiliri; o, ichi ntchakofya. Kuchurukana kwinu ndi
pafupifupi sate pa handiredi kujumpha chirimika chamara.
Kasi a. . .Chifukwa, ndi Sodom.

156 O, nkhuromba Chiuta wawasunkhunye wanthu kuno,
wawone, chisisimuso kumalo kunyake icho chigwedezgenge
mpingo wa Pentekosite kuwerera ku zeru zake kamozaso,
kuthunyanga Moto pa magulu mwakuti Wwanthu panyake
wangapulikiska ora ili ilo ise tikukhalamo, Wwali chikhalire
mutulo, ngati, nkhumanya Baibolo likati iwo wazamuchita ichi,
ine nkhusachizga. Enya, apo imwe muli.

157 Sono, mwanakazi uyu wafuma kuwaro. Ndipo iyo, panyake
iyo wafuma kuwaro nyengo yira; panyake iyo wakawa kuwaro
usiku wose ndipo wakagona mpaka nyengo yira. Kweni
munthowa yiriyose, iyo wafuma kuwaro wali na chiwiya.
Iyo wawika vingwe vichokovichoko kusi, na vyakukorowekera
vichokovichoko, ndipo wakukhizgira chakupukusira pasi kuti
waneghe maji. Ndipo para iyo wakakhala pachoko kuti
wapungule maji ghake, iyo wakapulika Munyake wakuti,
“Mwanakazi, nditorere maji Ine ndimwe.”

Sono, kumbukirani iyo ndi Musamariya. Sono, Iyo
wakawoneska chimanyikwiro ichi cha Mesiya ku Wayuda.
Sono, apa pali Wasamariya. “Mwanakazi, nditorere maji Ine
ndimwe.”

158 JTyo wakati, wakamulawiska, ndipo iyo wakati, “Chifukwa,
sono,” ine ndichipangenge ichi, ndichirongosorenge ichi, “ise
tikusankhana mtundu kuno. Ntchakuyana na mwambo yayi kwa
Iwe, pakuwa Muyuda, undifumbe ine, mwanakazi Musamariya,
chinthu chantheura.” Ndipo iyo wakati. . .

159 Tyo panyake wakakhala apo, kuti Iyo—Iyo ntha wakawa
kweni virimika sate-chakuti vyakubabika, kweni Lemba
likayowoya, Yohane Mutuwa 6, likati Iyo wakawoneka fifite.
Wakati, “Iwe ntha ndiwe mwanarumi wa virimika fifite
vyakubabika ndipo iwe ukuti uli kumuwona Abraham.”

160 Tyo wakati, “Pambere Abraham wandaweko, INE NDINE.”
Uwo mbunenesko. Mukuwona? Panyake ntchito Yake
yikamuchekuzga Iyo, panyake wakawa na nyivwi pachoko,
panji chinyake.

161 Apo Iyo wakawa chikhalire kula ndipo iyo
wakamulawiskanga Iyo, Mwanarumi wakuwoneka pafupifupi
virimika fifite vyakubabika wakayegamira kulwandi kwa
chiliwa, wakati, “Ndi mwambo yayi kuti imwe Wayuda
mutirombe ise Wasamariya.”

162 Tyo wakati, “Kweni usange iwe ukamumanyenge Uyo
iwe ukuyowoyeskana nayo, iwe mbwenu undirombenge
Ine ghakumwa.” Kasi Iyo wakachitanga vichi? Sono,
imwe mukwenera kuti mutore mazgu ghane pa ichi. Iyo
wakayezganga kuti waukore mzimu wake. Chiuta wakamutuma
Iyo kusika kula. Chiuta wakandituma ine ku mpingo uwu.
Ine nkhumumanyani yayi imwe. Mukuwona? Ine nkhumanya
waliyose yayi wa imwe.

163 Kweni Chiuta wakamutuma Iyo kumtunda kula. Iyo
wakakhumbanga kuti wayendere ku Samariya. Chifukwa?
Iwo Wakapenjanga Mesiya. Iyo wakenera, kuruta na
kukawawoneska iwo kuti Iyo wakawa Mesiya. Ntheura Iyo
wakakhala kula. Mwanakazi uyu wakati, wakayowoya kwa
Iyo, wakati, pa kumuzgora, wakati, “Chisime ntchakuzongoka,
ndipo Iwe ulije chakuti uneghere.” Wakati, “Wadada withu
wakasopanga mu phiri ili, na vinyake ntheura, ndipo Iwe ukuti
ku Yerusalemu. . .” Ndipo kudumbirana kukarutirira.

164 Kasi Iyo wakayezganga, kuchitachi? Kusanga apo pakawa
suzgo lake. Sono, tegherezgani mwatcheru sono. Kusanga
apo pakawa suzgo lake. Sono, kasi ichi ntchichi? Mesiya
wajivumburenge Iyomwene ku Wake Yekha mu Samariya
(Mukuwona?), ku Wasamariya. Umo Iyo wakachitira ichi
ku Wayuda, Iyo wakwenera kuchita chinthu chenechira ku
Wasamariya. Nadi. Iyo wakwenera kuti wacheme Wake Yekha
munthowa yeneyira. . .

165 Mukukumbuka icho ine nkhayowoya usiku wamara?
Usange Chiuta wapanga chigamuro kuti wachitenge chinthu
munthowa yinyake, Iyo wakwenera kuchita ichi nyengo yiriyose
chimozimozi. Usange Iyo wakachita yayi, Iyo wakanangiska
para Iyo wakachita ichi nyengo yakudankha. Mukuwona? Imwe
ntha mukumupa yumoza chikondamoyo ndipo munyake keki.
Wose ndi chimozimozi, nkhanira ndendende. Mukuwona? Sono,
wonani, Iyo ndi, Iyo—Iyo—Iyo walije mphaka, ngwakufikapo,

wankhongono zose, wakusangika palipose. Sono, ise tanguwona
kula kuti Musamariya uyu, sono, kasi Iyo wajivumburenge uli
Iyomwene ku Musamariya? Fumbo liri pakatikati pa Iyo na
mwanakazi.

Ndipo para Iyo wakati wamulawiska iyo maminiti ghachoko,
Wadada wakamutuma Iyo kunena kula, ntheura Iyo Iyo wakati,
“Ruta, ukatore mfumu wako ndipo mwize kuno.”

Iyo wakati, “Ine ndirije mwanarumi waliyose.”

“0O,)” Iyo wakati, “uwo mbunenesko. Iwe ukawa nawo
wankhonde, ndipo mweneuyo iwe ukukhala nayo sono ndi
mfumu wako yayi. Ntheura iwe wayowoya makora.”

166 Tne nkhumanya kuwona lakutowa lira, mulu ukuru wa sisi
lakuposekana likukhira mapewa ghake, na maso ghake ghakuru
ghaswesi, ndipo masozi ghakukhira musi mu matama ghake. Iyo
wakati, “Bwana, ine nkhuwona kuti Imwe ndimwe Muprofeti.”
Mphambano yikuru uli kwa muzaghali yura, na wapharazgi
wara. Iyo wakamanya vinandi vya Chiuta kuruska hafu ya
iwo. Ndi chakuchitika chikuru munthowa iyo muhanyauno,
kamozaso. Uwo mbunenesko. Enya.

167 Jyo wakati, “Bwana, ine nkhuwona kuti Imwe ndimwe
Muprofeti.” Iyo wakati, “Ise tikumanya, ise Wa-.. .ise
Wasamariya, ise tikumanya kuti para Mesiya wafika, icho
chizamkuwa chimanyikwiro icho Iyo wazamkuchita. Ntheura
Iwe ukwenera kuwa Muprofeti Wake. Ise tikumanya para Mesiya
wafika, Iyo wazamkutiphalira ise vinthu ivi; kweni Ndiwe njani
Iwe?”

O, mwe. Ntha wakawako kweni Yumoza uyo wakamanya
kuyowoya ichi. Iyo wakati, “Ine ndine Iyo Uyo wakuyowoya na
iwe.”

Iyo wakachimanya ichi. Yura wakawa Mesiya uyo iyo
wakasambizgika kuti wati wizenge. Iyo wakamanya kuti
Iyo wazamkuwa Muprofeti, Chiuta-Muprofeti. Ntheura iyo
wakati. . .

168 Jyo wakaponya pasi chiwiya chake cha maji, panji,
wakachikhazika pasi ichi, panji vichi, ndipo iyo wakachimbirira
mu msumba. Ndipo wonani uthenga wake. Iyo wakaruta, wakati,
“Zaninge muwone Munthu Uyo wandiphalira ine vinthu ivyo
ine ndiri kuchita. Kasi ichi ndi chimanyikwiro chenechira
yayi cha Mesiya? Kasi uyu ndi Mesiya mweneyura yayi? Kasi
Malemba ghithu ghakutiphalira yayi ise kuti para Iyo wafika,
icho ndicho Iyo wazamkuchita?”

169 Ndipo Baibolo likayowoya kuti wanthu wa msumba ula
wakamugomezga Iyo kuti wakawa Mesiya chifukwa cha
ukaboni wa mwanakazi uyo Iyo wakamuphalira vinthu ivyo iyo
wakachita. Ndi Lemba ilo? Yohane Mutuwa 4.

170 Sono, ine nkhuwona nyengo yane yikumara, ntheura
ine ndifulumirenge sono na kuwa na mzere wa pemphero.
Nkhukhumba yayi kumusungani imwe nyengo yitali chomene.
Mukuwona? Kweni ichi, chiwenge chisopo chaumaliro cha
machirisko, umo ine nkhumanyira sono, mpaka pa Sabata
usiku. Kweni sono, lindizgani. Rekani ine nditore limoza linyake
lichoko—kanyondo kachoko apa kuti nikhome muzumali uwu
apa kuti ichi chikhore.

171 Sono, kukawa Wayuda: Kasi Iyo wakajivumbura uli
Iyomwene ku Wayuda ngati Mesiya? Pa kuchita kujiwoneska
kuti Iyo wakawa Chiuta-Muprofeti. Ndi unenesko uwo?
Mose imwe mukuzomerezga pa icho? Sono, kumbukirani,
Wake Yekha, Wake Yekha. Wayuda Wwanyake, Wayuda Waka
wamba, Wapharazgl Wwa m’'magulu wara, na waliska Wwayimirira
zingirizge kula wali na D.D.D., Ph.D,, LL.D., wayimilira kula,
imwe mukumanya, na makolara ghawo ghakugadabulikira
kumanyuma, kuyowoya ntheura, ndipo wavwara nduwira,
ndipo wose ngati ntheura, iwo wakati, “Uku ndi—uku ndi
kuwazga malingaliro. Ntha...Mukuwona? Liwoneni gulu
lake. Wonani uko iyo wakufumira. Kasi iyo ndinjani kuyamba
na kuyamba? Kasi iyo wakafumira ku sukulu nkhu? Kasi iyo
wakasambira nkhu ichi? Ise tilije mbiri ya iyo nanga nkhwizanga
ku maseminare ghithu, ntheura imwe mukumanya iyo wangawa
muneneska yayi. Iyo wali mu wa Assemblies yayi. Iyo wali
mu wa Oneness yayi. Iyo wali mu Mpingo wa Chiuta yayi,
Baptist, Prezibetere, panji Katolika. Ise tirije mbiri ya iyo kuti
wakawapo mu sukulu zithu.”

172 Tne nkhumanya ine kuti nkhumupwetekani, kweni
amama wane wakatemwanga kundiphalira ine...Ise tikawa
wana wachokowachoko, ise...imwe...ise tikakhalanga—
tikakhala umoyo waukavu chomene, kuseri kula mu mapiri, ise
tikachitanga kuti—kutora chikondamoyo, imwe mukumanya,
na kutora mafuta gha nyama ya nkhumba. Ise tikatoranga na
kuphikira vikondamoyo. Ndipo pa Chisulo chirichose usiku ise
tikarutanga ku a—kugeza na kumwa mafuta gha mono. Ntheura
ise tikunozgekera pa Sabata mlenji, kuruta ku sukulu. Ichi—
ichi chikawa chiheni chomene, chithu—chakurya chithu, ise
tikamanyanga kurwara munthumbo na chirichose. Mphangwe
zitechi, na tchunga za maso ghafipa, na vikondamoyo, na
bala la chidomba, ivyo ndivyo pafupifupi ise tikalerekerapo.
Ntheura ise tikamwanga mafuta gha mono ghara, ndipo Amama
wakatemwanga kuti...Ine nkhayambanga kumwa agha,
ine mbwenu nkhatenge, “O, Amama. Chonde, chonde, agha
ghakundiseruska chomene ine.”

Ndipo iwo wakatenge, “Usange agha ghakukuseruska yayi
iwe, agha ghakukuchitira chiweme chirichose yayi iwe.”

173 Ntheura panyake ichi chivundurenge munthumbo mwinu
mwauzimu pamalo ghanyake, icho chimuchitireninge chiweme

na kuseruka; icho chipangiskenge wanthu wapenje Malemba,
pakuti Igho ndi unenesko. Igho ndi Mazgu gha Chiuta. Igho
ndi Gheneagho ngambura kutondeka. Igho ndi Gheneagho
ghakuchitira ukaboni Mesiya. Amen. Iyo wakuyima na Mazgu
Ghake. Amen.

174 Tne ntha nkhujichita “amen” ndamwene, kweni amen
chikung’anamura “vikhale ntheura.” Ine—ine nkhugomezga
ichi na mtima wane wose, kuti kuchanya na charu chapasi
vimarenge, kweni Mazgu ghara ghazamkumara yayi.

Wonani, mwanakazi uyu Musamariya. Musamariya
wakamanya kuti Iyo wakawa Khristu.

Sono, “Ukuti uli na Wamitundu, M’bale Branham? Iwe
ukuwaleka kuwaro iwo.”

175 Mulije malo ghamoza mu Malemba uko Iyo wakachita
chimanyikwiro chira panthazi pa Wamitundu. Penjani ili ndipo
mundiwoneske ine. Mulije mula. Yayi, bwana. Mulije mula.
Iyo wakawoneska chimanyikwiro Chake cha Umesiya kwa iwo
weneawo wakapenjanga Mesiya. O, chonde pulikiskani makora
ichi. Icho ndi chinthu chenechira Iyo wakuchita muhanyauno.
Sono, ine ndimuwoneskeninge imwe chifukwa.

176 Sono, wonani. Pambere Iyo wakawa wandarute, nangauli,
Iyo wakachima za muwiro wa Wamitundu. Sono, Wayuda, iwo
wakawa na virimika foru sauzandi kuti wagomezge pa Mesiya,
na Wasamariya kufuma kale chomene mu nyengo ya Moses,
para iwo wakatora wanakazi awa wa ku Moab, na wanyake
ntheura, ndipo Wwakaswekana ndipo Wwakazgoka wamtundu
wakusazgikana, na vinyake ntheura. Sono, iwo Wwakawa na
virimika vyose ivi kupenjanga Mesiya, ndipo wakawamo wanji
waneneska-mu-mtima mwenemula, sono wonani: Wake Yekha.

Imwe yowoyani ichi na ine, “Wake Yekha.”

177 Tyo wakajivumbura Iyomwene ku Wake Yekha, sono wonani,
Wayuda wanandi wakamugomezga yayi Iyo. Pakutiiwo wakawa
Wayuda wamba, chira chikawa kanthu yayi, kweni weneawo
wakalembeka zina lawo pa Buku la Umoyo kufuma ku mtendeko
wa charu.

178 Imwe mukukumbukira, Baibolo likayowoya kuti wose,
chikanakhristu mu mazuwa ghaumaliro, cheneicho ghakawa
mabungwe ghasopisopi...Ine ndifikengeko ku icho sabata
iyi, para Fumu yazomerezga, panji sabata yikwiza, wonani
(viri makora), na kusimikizgira kuti ichi ndi chikanakhristu.
Baibolo likuyowoya ntheura. Uwo mbunenesko. “Ndipo iyo
wakanyenga wose awo wakakhalanga pa charu chapasi awo
mazina ghawo ghakalembeka yayi mu Buku la Mwanamberere
Wamoyo, wakakomeka kufuma ku mtendeko wa charu.” Apo
ndipo wakawirako. Mukuwona?

179 Sono, iwo Weneawo, “Wose awo Wadada wali (nyengo
yakale) kundipa Ine wizenge kwa Ine. Mberere Zane zikulimanya
Lizgu Lane.” Ntha chifukwa cha mawonekero panji mtundu,
kweni, “Mberere Zane zikulimanya Lizgu Lane.” Sono, wonani.

180 Sono, imwe mukutiicho ndi Calvinist. Ine ndine wa Calvinist
yayi sono. Ine nkhugomezga kuti chivikiliro chikwendezgana
na Mpingo. Unenesko ndendende. Kweni usange imwe muli
mu Mpingo, imwe ndimwe Wwakuvikilirika na uwu. Kweni kasi
imwe muli mu Mpingo, ndicho chinthu chakurondezgako? Sono,
ndicho ichi. Ntha chifukwa chakuti imwe mukuyowoya kuti
imwe muli, icho ntha chikumuwikani imwe mwenemula.

181 Sono, kweni, wona, m’bale, kurekanga chisambizgo icho,
ise tiwerere ku mwanakazi Musamariya. Sono, wonani icho
Iyo wakayowoya kula. Sono, iyo wakati, “Chifukwa, nadi. Ise
tikumanya yura ndi Mesiya. Iyo wazamuchita chimanyikwiro
icho para Iyo wafika.”

182 Sono, pambere Yesu wakawa wandarute, mu Buku la Luka
Mutuwa, Iyo wakati, “Umo kukawira mu mazuwa gha Sodom,
ntheura ndimo kuzamkuwira pa kwiza kwa Mwana wa munthu.”
Kasi imwe mukapulikapo icho? Sono, tiyeni. . .Iyo wakayowoya
pakudankha, za nyengo ya Nowa, Iyo wakati ya Nowa:
wakaryanga, wakamwanga, wakatorananga, wakaperekananga
mu nthengwa.

183 Kweni mu Sodom, sono, tiyeni tiwone. Sono, nyengo zose
pali magulu ghatatu gha wanthu. Ghawoneseskeni mwatcheru
igho. Sono, Sodom ndendende wakayimira magulu ghatatu
gha wanthu, umo wakachitira na nyengo ya Nowa, apo charu
chikaparanyika na maji. Sono, mu Sodom ichi chikaparanyika
na moto. Ndi unenesko uwo? Sono, wonani. Kukawa magulu
ghatatu gha Wwanthu na Mathenga ghatatu. Sono, Abraham
wakayimira “Wake Yekha.”

Yowoyani ichi kamozaso: “Wake Yekha.”

Abraham na gulu lake wakawa kuwaro kwa Sodom, ndipo
lizgu lenelira lakuti mpingo likung’anamura “wakuchemeka,
wakupatuskika.”

184 1,0t wakapanga chisankho chake na mabungwe ghake, ndipo
wakaruta kusika kula, wakazgoka mulara wa msumba. Ndipo
muwoli wake wakawa mu gulu lose, ndipo wakavwara sitayelo
za Hollywood, na vinyake ntheura. Mukuwona icho chikachitika
kwa iyo? Iyo waliko kula ngati mzati wa mchere. Sono, kweni
kula iyo wakakhumba kuwa Hollywood. Imwe mukuwona? Iyo
wakakhumbanga kuti wawe ngati wanyake wose Wwa charu.

185 Kweni Sara wakawa mwanakazi wakutowa chomene mu
charu chose, ndipo iyo wakapanga chisankho chake na mfumu
wake ndipo wakakhala kuwaro kula pa wakavu wa m’charu,

mwakuti iyo wangamanya kutumikira Chiuta na kuwa muhaliri
wa phangano. Mphambano uli.

186 Sono, para vinthu vikasuzganga, ntha vikuru chomene,
vinthu viweme, kweni vikasuzganga: Dazi limoza Abraham
wakakhala mu muthuzi wa khuni la oak, ndipo iyo wakalawiska
kuwaro kula, yikawa chamudera mu muhanya pakati, ndipo
iyo wakawona Wanarumi watatu wakwiza, fuvu palipose pa
malaya Ghawo. Sono, koranipo pa Malemba ghawiri agho, sono.
Sono, iyo wakawawona Iwo, fuvu palipose pa malaya Ghawo.
Ndipo Iwo wakizanga. Ndipo Abraham, pakuwa wauzimu ndipo
wakalindizganga kuti wawone phangano lira, mwaluwiro (Iyo
wakawa “wakuchemeka.”) iyo wakachimanya ichi. Pakawa
chinyake chachilendo za Wanarumi wara.

O, nkhumanya Iwo panyake wakati, “Ndi chimwemwe
kukumana nawe, bwana? Ise ndise Walendo. Ise tafika kufuma
ku charu chachilendo.”

187 Tyo wakaruta kukakumana nawo, wakati, “Zaninge
ndipo khalani pasi musi mwa khuni. Ine nkhukhumba kuti
ndiyowoyeskane Namwe miniti pera. Rekani ine ndimutorereni
tumaji pachoko ndipo ndichape marundi Ghinu, ndipo
ndimupeni Imwe chiwarukwa cha chingwa. Pamanyuma Imwe
murutenge ulendo winu. Wakakhala pasi. Ndicho chifukwa
Imwe mwangwizira nthowa iyi. Chiuta wangumutumani
Imwe nthowa iyi mwakuti ine ningamanya—ine ningamanya
kumuchitirani Imwe ichi.”

“Enya,” Iwo wakati, “ruta, viwe ntheura,” ndipo wakaruta,
wakakhala pasi.

188 Tne nkhumanya kumuwona iyo wakunjira, wakuti, “Sara,”
kumanyuma nkhanira mu hema, wakati, “konkha ufu pachoko.
Tora sefa, ndipo sefa mugayiwa pachoko umu, panji chinyake,
ndipo panga vibama pa nthukunyira.” Ndipo wakaruta
kuwaro ndipo wakasanga kathole kachoko kakututuwa, ndipo
wakakoma aka, ndipo wakapereka kwa wantchito, wakati,
“Nozga aka.”

Ndipo iyo wakanozga vyose ivi, ndipo wakiza navyo
panthazi pa Iyo, wakakhala pasi. Sono, wonani.

189 Umo kukawira mu Sodom, ichi chiwengeso mukachitiro
aka, chifukwa iyi ndi nyengo ya kuwotcha. Imwe mukugomezga
icho? Ntchiweme imwe mugomezge ichi, para hayidrojeni, na
mabomba gha atomiki, na vya m’'mlengalenga, na chinyake
chirichose vikuwurukanga kumuzingilirani imwe, ntchiweme
imwe mugomezgenge ichi, chifukwa ichi chikwiza.

190 Wonani. Sono, kasi kukachitika vichi? Apa pali icho
chikachitika. Wangelo wakakhala kula kanyengo kachoko,
watatu Wwa Iwo. Iwo wakarutirira kulawiskanga cha ku
Sodom. Pakati pajumpha kanyengo...Sono, kumbukirani,
Wwawiri wa iwo wWakakhilira ku Sodom. Kasi mbalinga

wakumanya icho? Wawiri wa iwo wakakhilira ku Sodom,
ndipo iwo wakapharazga. O, a—Billy Graham wasono, wonani,
wakakhilira ku Sodom, chifukwa kula kukawa. . .Lot wakawa
kusika kula, uyo wakayimira wakugomezga wakufunda,
wakugomezga wa m’'mphaka, m’bale wa bungwe. Iyo wakawa
kusika kula mu Sodom na charu chose. Gulu lake lose likawa la
charu na chinyake chirichose. Kweni iyo wakawa kusika kula.

191 Ndipo iwo wakatuma Billy Graham wasono kwenekula
ndipo wakapharazga kwa iwo, kukawavye minthondwe, kweni
wakawatimba waka iwo uchiburumutira; ndipo kupharazgika
kwa Ivangeli kukuburumutizga wambura kugomezga. Ise
tikumanya icho. Ntha—ntha-ntha Lot wakaburumutizgika,
kweni, wakaburumutizgika, mphanyiko, kweni wWanyake
wakaburumutizgika.

192 Sono. Kweni sono, ise tikuwona mtundu wa chimanyikwiro
icho iwo wakachita: Wwakapharazga Ivangeli mu nthowa
yakuti ukaburumutizga wambura kugomezga mweneko ndipo
wakachema Lot wafumemo pambere moto ukawa undafike. Ndi
unenesko uwo?

193 Muwoneni Munthu uyu, wakakhalira kumanyuma,
chimanyikwiro icho Iyo wakapereka ku mpingo, “Wake Yekha.”
Mweneuyo wakakhalira kumanyuma wakawa Mungelo yayi.
Wakawa Chiuta. Baibolo likati Uyu wakawa Chiuta. Abraham
wakamuchema Iyo “Elohim,” Kajilengi, chilembo chikuru Y-e-
h-o-v-a. Iyo wakenera kuti wakamanya. Iyo wakawa mweneuyo
wakayowoyanga kwa Iyo. Chiuta. . .

Mupharazgi wakayowoya kwa ine nyengo yimoza—nyengo,
iyo wakati—wakati, “Kasi iwe ukung’anamura kuti yura
wakawa Yehova Chiuta?”

Ine nkhati, “Yura wakawa Yehova Chiuta. O,” ine nkhati,
“iwe ukutondeka waka kumanya ukuru umo Iyo waliri.”

194 Kasi ise tiri kupangika kufuma ku vichi? Vinthu sikisitini:
kasiyamu, potashi, mafuta, kuwara kwa kozimiki. Iyo wakatora
waka lakuzura woko ndipo mbwenu “Whii! Zanga kuno,
Gabriel, njira mu ili.” Mukuwona? “Whii!” Wakaphuta linyake
kudera uku kuwa la Mungelo munyake. “Whii!” Wakaphuta
linyake la Iyomwene. Wakakhira nkhanira pasi, wakarya
nyama ya thole, wakamwa mkaka wa ng’ombe, wakarya
chikondamoyo, ndipo wakazgewerekera nkhanira panthazi pa
Abraham. Mukuwona?

195 Enya, uyo ndi Chiuta uyo ndi mweneko wa ise. Ine
panyake ntha ningawa vyoto vyakuzura sapuni, panji nesi imwe
muwenge, kweni Iyo wangamanya kuyowoya (Aleluya!), ine
niwonekenge. Iyo wandichemenge ine. Ine ndine wakukondwa
kuti Iyo wakundimanya ine, ndipo ndine wakukondwa kuti ine
nkhumumanya Iyo. Iyo ndi Yehova. Kula Iyo wakawako. Kasi



36 MAZGU GHAKUYOWOYEKA

Iyo wakayimiranga vichi? Icho Iyo wazamkuwa mu mazuwa
ghaumaliro, kukhalanga mu thupi.

196 Sono, woneseskani mwatcheru. Sono, ise tikusanga kuti
ichi ndi. . .Tiyeni tiwone mtundu wa chimanyikwiro icho Iyo
wakupereka ku Wake Yekha. Chimozimozi umo Iyo wakachitira
para Iyo wakati wafika pa charu chapasi, Chiuta wakazgoka
thupi mwa Khristu. Sono, wonani, Iyo wakarazgako msana
Wake. Ndipo Iyo wakati, “Abraham (Kasi Iyo wakamanya uli
kuti iyo wakawa Abraham?), kasi walinkhu muwoli wako,
Sara?” Vichi? Wakamanya zina lake kuti wakawa Abraham,
wakamanya kuti iyo wakawa wakutora, ndipo wakawa na
muwoli, ndipo zina lake wakawa Sara.

Abraham wakazukuma, wakati, ndipo Baibolo
mwakusimikizga likuti Abraham wakati, “Iyo wali mu hema
kumanyuma Kwinu.”

197 Wanakazi ntha wakachitanga kale ngati ndiumo iwo
wakuchitira sono: wWakuruta kuwaro, ndipo wWakutora,
wakutora malo gha wafumu Wwawo, ndipo wakutorapo gawo pa
chakuchitika chirichose, ndipo wakuvotereka mu ndale, ndipo
wakuwikamo wanthu mkati ngati ndiumo iwo wakuwikiramo
mkati, na vinthu ngati ntheura. Yayi. Iwo kale Wwakachitanga
yayi ichi. Yayi. Iwo wakamanya vinandi vya Chiuta. Sara
wakamuchema Abraham “fumu yake.”

Sono, wakati, “Iyo wali mu hema kumanyuma Kwinu.” Mu
hema kumanyuma Kwinu.

198 Jyo  wakati, “Abraham  (Tegherezgani!), Ine (O,
lusungu! Ine, lizgu lakuyimira munthu yumoza lira), Ine
ndizamkumuyenderani imwe kwakulingana na nyengo ya
umoyo, umo Ine nkhapangira phangano na iwe pa chiyambi,
virimika twente-fayivi vyajumpha.”

199 Apa pakawa Mwanarumi wakaryanga chikondamoyo,
wakaryanga nyama ya thole, na kumwanga mkaka wa ng’ombe,
na sitoko ku chingwa, kwambura nkhayiko, chikhalire kula
wakurya icho, na kuti, “Ine nkhapanga phangano na iwe, ndipo
Ine ndichitenge ichi.” Amen.

Ndipo Abraham wakamuchema Iyo “Elohim,” Chiuta
Mwenenkhongono. Kula, wakawako, chikhalire kula, wakati,
“Ine ndizamkumuyenderani imwe kwakulingana. ..”

2000 Ndipo Sara, kumanyuma mu hema, mbwenu, wakaseka,
wakati, “Ine, mwanakazi muchekuru kuno, virimika handiredi
vyakubabika, na kuwa na sangurusko na fumu yane kamozaso
ngati ntheura? O, ichi chingachitika yayi.”

201 Ndipo a—Mwanarumi chikhalire kula wakati, “Ntchifukwa
uli Sara wanguseka?” O, kasi uku ndi kuwazga malingaliro kwa
mtundu uli? Kasi ndi mtundu uli wa. . .? Mwanakazi mu hema
kumanyuma Kwake. Wakati, “Ntchifukwa uli iyo wanguseka?”

202 Sono, wonani. Yesu wakati, “Umo kukawira mu mazuwa
gha Sodom, ntheura ndimo kuzamkuwira pa kwiza kwa Mwana
wa munthu,” kuti Chiuta wazamkujiwoneskera Iyomwene mu
thupi la munthu, Mpingo Wake, Thupi la Khristu, ndipo
wazamkuchita chimanyikwiro chenechira. Kula Wamitundu
wachisanga ichi.

203 Sono. “Mabwana, ise tikukhumba kuwona Yesu.” Kasi
Iyo ndi mweneyura mayiro, muhanyauno, na muyirayira?
Mukuwona umo Iyo wakajivumbulira Iyomwene ku Wayuda?
umo Iyo wakajivumbulira Iyomwene ku Wamitundu? na, panji,
ku Wasamariya? ndipo wakalayizga ichi ku Wamitundu.

204 Sono, ise tiri kuwa na virimika thu sauzandi, ichi chiri
kuwamo yayi mu mpingo. Kweni kuzamkuwa Kuwara mu
nyengo yakumise. Muprofeti wakati, “Lizamkuwako dazi ilo
ntha lizamkuchemeka usiku panji muhanya, kweni kumise
kuzamkuwa Kuwara.”

Sono, tegherezgani. Rekani ine...Dazi limoza sabata
iyi, para Fumu yazomerezga, ine nkhukhumba kuti
ndizakapharazge pa Para Kuvuma Na Kuzambwe Kwakumana.

205 Sono, munthu waliyose uyo wali kusambirapo wakumanya
kuti chitukuko chiri kwenda na zuwa, kufuma kuvuma
kufika kuzambwe. Kasi mbalinga wakumanya icho? Nadi imwe
mukumanya ichi. Chitukuko, chakale chomene ise tiri nacho ndi
China, ndipo ise tikwiza nkhanira kuzingilira. Chitukuko chiri
kwenda na zuwa.

206 Sono, mu wanthu wa kuvuma. . .Pa kukumana mtambo na
charu z-u-w-a likufuma kuvuma ndipo likutchona kuzambwe,
ku wanthu wa kuzambwe: z-u-w-a. Ndipo M-w-a-n-a wa
Chiuta, chimozimozi ngati z-u-w-a la Chiuta, M-w-a-n-a wa
Chiuta wakadankha kwiza ku wanthu wa kuvuma, Wayuda,
ndipo ntheura...Ndi unenesko uwo? Wagiriki na wWwanyake
ntheura, wakwiza kuvuma.

207 Sono, pali kuwa virimika thu sauzandi vya mdima. Iwo
wali kupanga mabungwe, ndipo Wwazenga vipatala, ndipo iwo
Wwazenga matchalitchi, wachita waka icho Yesu wakawaphalira
kuti wareke kuchita. Iyo ntha wakati zenganinge matchalitchi.
Iyo ntha wakati panganinge mabungwe. Wakati, “Pharazgani
Ivangeli (Uwo mbunenesko.), woneskani nkhongono ya Chiuta.”

208 Kweni vinthu ivi viri kutora malo ghawo. Ivi vyakhala
nyengo yawo. Kweni sono, “Mu nyengo ya kumise,” Iyo
wakati, “kuzamkuwa Kuwara.” Ndipo Mwana mweneyura
uyo wakawara kuvuma wakuwara kuzambwe. Vimanyikwiro
vyenevira vya Umesiya ivyo vikachitika kula kusimikizgira kuti
wakawa Mesiya, wakuwara pa wa kuzambwe. Ndipo ise tiri ku
Mphaka za Kuzambwe. Ise tiri mamita foru handiredi fifite,
pafupifupi, kufuma ku nyanja. Ndipo usange ise tikuruta kudera

kula, kasi ise tikuyankhu? Tikuwerera ku China kamozaso.
Kuvuma na kuzambwe kwakumana pamoza.

209 Ndicho chifukwa kwananga kukulundana kunena uku
pa Mphaka iyi ya Kuzambwe. Ntchakofya, ndipo ntchiheni.
Chifukwa, ise kale tikatumanga ku France kuti tikatoreko
masitayelo. France wakutuma kwa ise kuti wazakatore
mafashoni kufuma ku wanakazi.

210 Wanakazi withu wa Pentekosite, soni kwa imwe. Imwe
Wwanarumi wa Pentekosite, kukhwewanga ndudu na kuchitanga
viheni, na kutoranga wanakazi watatu panji Wwanayi, ndipo
madikoni mu matchalitchi. Soni kwa imwe. Chiuta walengere
lusungu uzima winu wakwananga. Ndipo imwe mabungwe gha—
gha Methodist, na Baptist, na Assemblies of God, na Mipingo ya
Chiuta iyo yikuzomerezga icho. . .

211 ITmwe mukuti, “Iwe nyengo zose ukususka wanakazi.”
Mwanarumi waliyose uyo wazomerezgenge muwoli wake
kuvwara wakabunthu na kukhwewa ndudu, ichi chikuwoneska
icho iyo wali kupangika nacho. Iyo ndi mwanarumi yayi.

“0O,” imwe mukuti, “iwe ndiwe—iwe ndiwe wankhaza,
M'bale Branham.”

212 Ine ndine yayi. Ine ndine wankhaza yayi. Ine nkhupharazga
Mazgu gha Chiuta. Uwu mbunenesko ndendende. Soni kwa
imwe. Jisunkhunyeni mwawene ndipo ghanaghanani makora.
Wererani kwa Chiuta. “Kuzamkuwa Kuwara mu nyengo ya
kumise.” Mabwana, ise tikukhumba kuwona Yesu.

213 Kasi Iyo wakawezgako nkhonya? Kasi muprofeti
waliyose wakawezgako nkhonya? Iyo wakadidimizga ukaboni
Wake na Ndopa Zake. Wanarumi waneneska wa Chiuta
wazamkuwezgako yayi nkhonya chifukwa cha ndondomeko ya
television kumalo kunyake, panji kusangirapo ndalama, panji
ndondomeko yinyake yikuru ya masambiro. Iyo wayowoyenge
unenesko. Usange ichi chikutora umoyo, iyo wayowoyenge
unenesko. Uwo mbunenesko.

214 Two panyake wangakutinkha iwe dazi limoza, kweni dazi
linyake likwiza apo iwo wazamkukutemwa iwe, chifukwa iwe
ukuyowoya unenesko. Mazgu gha Chiuta ghakuti uwu ndi
unenesko. Mulije Lemba mu Baibolo la nkharo ya mpingo
wa Pentekosite muhanyauno, mulije lirilose, ili likususka ichi,
kweniso imwe wa Baptist na Methodist.

215 Whii! Ine nkhumanya icho ntchakukhora, kweni ndicho ine
nkhukhumba kuti ichi chiwe, mwakuti imwe munyoroke. Ndipo
dazi linyake imwe mwamkumana nacho pa Malo gha Cheruzgo.
M’bale, agha ndi Mazgu gha Chiuta. Waliska winu na wanyake
ntheura, wafika pa kufoka kuruska maji ghakuchapira mbale.
Ichi ndi, mpingo ndi tikiti wakusangira chakurya m’malo mwa
gome. Uwo mbunenesko.

216 Ise tikusoweka wanarumi Wwa Chiuta awo Wayimenge
na kuyowoya unenesko, kwambura kupwerera uyo
chikumupweteka. Usange ichi chikususka madikoni, mathrastii,
na chinyake chirichose, khala muneneska.

217 Yimira Chiuta, ndipo gomezga Mazgu Ghake, ndipo Chiuta
wakhozgerenge Mazgu agho. Ichi chikafika pa zero nyengo
yimoza; ichi chizamkufikaso pa zero. Kweni iwe ukwenera kuti
ufike pa zero na ichi. Iwe ungayikora yayi payipi ya futi kudera
uku na kukhazga kuti uponyenge kudera kula. Iwe uchitenge
yayi ichi. Yikore iyi kumazere na kumaryero. Yichitenge
yayi icho. Yilasenge mzere wakunyoroka. Ise tikwenera kuti
tiwikemo Lemba ili ndipo tilase Ichi mwakunyoroka. Amen.

“Mabwana, ise tikukumba kuwona Yesu.” Baibolo likati,
“Iyo ndi mweneyura mayiro, muhanyauno, muyirayira.”

Mutipe maminiti fifitini, muchitenge imwe? Mzimu Mutuwa
wali mu mpingo muno.

218 Sono, usange ine ndamupwetekani, paku-...Yayi,
kundigowokera yayi ine. Huh-uh. Kuchita yayi ichi. Rutani
waka kunyumba, mukaghanaghane za ichi pa kanyengo.
Ine ntha...ntha nangung’anamura...Ine nkhuyenera kuti
ndiyowoye vinthu nyengo zinyake ivyo vikucheka ngati vimayi
na...Kweni—kweni, m’bale, ine—ine ndiri na udindo. Ine
ndiri na udindo panthazi pa Chiuta kuti ndiyowoye uwo ndi
unenesko. Ntheura usange ine nayowoya unenesko, Chiuta
wakhozgerenge uwu kuwa unenesko. Sono, tiyeni tiwone
usange ine nanguyowoya unenesko panji yayi. Tiyeni tirombe
Wadada kuti wafike pa malo. Tiyeni timurombe Chiuta kuti
wafike, ndipo wakhozgere icho...usange uwo ndi unenesko.
Usange ndi unenesko yayi, Iyo wakhozgerenge yayi ichi. Usange
ndi unenesko, Iyo wakhozgerenge ichi.

219 Ndipo mwawanthu imwe mukukhumba kuti mumuwone
Iyo, usange Iyo wafikenge na kuchita chinthu chenechira
usiku uwu mu mpingo uwu. ..Kwali Iyo wangandiphakazga
chomene uli ine, Iyo wakwenera kuti wamuphakazgeni imwe
namweso. Yesu wakaruta mu charu Chake Yekha, ndipo milimo
yinandi yikuru Iyo wakachita yayi chifukwa cha kuwura
kugomezga kwawo. Kweni para iyo wakati wasanga munyake
wakumugomezga iyo, mwanakazi wakakhwaska mumphepete
mwa chakuvwara Chake ndipo wakachira makora waka. Enya.
Kasi imwe mukukhumba kuti mumuwone Yesu?

220 Sono, usange. ..Palije kanthu kwali Iyo wavwara ngati
njani, umo Iyo wakuwonekera, usange Umoyo uwu uli mwa Iyo,
mu mwanarumi panji wanthu, uwu uchitenge vinthu vyenevira
Iyo wakachita, chifukwa Iyo wakalayizga ichi. Kasi icho ndi
chimanyikwiro cha Mesiya sono ku mazuwa ghaumaliro? Kasi
mbalinga Wwakupulikiska makora ichi? Kwezgani muchanya

woko linu, yowoyani, “Ine nkhupulikiska ichi. Ine nkhugomezga
ichi.” Tiyeni tirombe.

221 'Wadada Wwalusungu, o, ntchifukwa uli ine nkhwenera
kuyowoya vinthu ivyo ngati ntheura? Ine—ine. .. Wanthu awo
wakuryeska wana wane, a—wanthu awo wakuwika malaya
pa msana wane, ndipo wakulipilira ulendo wane sirya la
charu, ndipo kweni, Chiuta, zomerezgani iwo wapulikiske kuti
ine—ine nkhuyezga kuwasunkhunya waka iwo, Fumu. Ine—
ine nkhuyezga kuwutora mpingo uwerere ku nthowa yakale
kamozaso. Zomerezgani iwo wapulikiske. Nkhuromba Mzimu
Mutuwa wawazomerezge iwo Wwamanye kuti ichi ntha ndi
kwizira mu nkhaza; ntha ndi mu-...kuwa wapadera; kweni
ndi kuwa muneneska, Fumu, na kuti ndiyowoye unenesko
kwambura kupwerera chirichose.

222 Sono, Wadada, uli Imwe mukhozgere unenesko Winu kwa ise
usiku uwu? Ine ndawapa iwo mazgu ghakuru kuti Imwe ndimwe
mweneyura mayiro, muhanyauno, na muyirayira. Zomerezgani
Mzimu Mutuwa wafike usiku uwu, Wadada, ndipo uphakazge
kagulu kachoko aka ka wanthu muno.

223 Ndipo zomerezgani iwo Wwamanye kuti wanthu awa...
Ine nkhuyowoya vinthu ivi, kweni ichi chikujamburika muno.
Tepi iyi yirutenge kulikose mu charu. lyi yitanthauzikenge
mu vinandi, viyowoyero vinandi vyakupambanapambana
charu zingirizge, ndipo Wanthu kufuma  kulikose
wazamkupulikizganga iyi. Ndipo ine nkhwenera kughapima
mazgu ghane, Fumu, kuti igho nganeneska; ndi Mazgu Ghinu,
ndipo ghane yayi.

22¢ Tne nkhuwerezgapo waka Imwe, kuzomerezganga, umo
Baibolo likuyowoyera, kuti Imwe sono ndimwe Msofi Mukuru
wa kuzomerezga kwithu. Ine nkhuzomerezga Mazgu Ghinu kuti
Imwe ndimwe mweneyura mayiro, muhanyauno, na muyirayira.
Yowoyani, Fumu Chiuta, ndipo zomerezgani wanthu wamanye
kuti—kuti Imwe mukapereka Uthenga, ntha muteweti Winu.
Perekani ichi, Fumu.

225 Tse tikupereka chose ichi kwa Imwe sono. Ine ningarutirira
yayi kuyowoya. Ndipo Lizgu limoza kufuma kwa Imwe
liwenge likuru kuruska mupharazgi waliyose uyo wangamanya
kupharazga virimika mamiliyoni, Lizgu waka limoza. Ise
tikumanya Ichi chiriko kula, ise tikumanya Uwu ndi unenesko.

226 Ndipo sono ise tikukhumba kuti Imwe mukhozgere Mazgu
na vimanyikwiro kurondezganga, umo Imwe mukalayizgira,
mwakuti iwo panyake wangamanya kuti ine ndawaphalira
unenesko, kuti Imwe ndimwe Mesiya. Lawi likuru ili la Moto
ilo iwo Wwali na chithuzithuzi chake, muno, ndipo kufuma ku
Germany, kufuma ku Switzerland, kufuma charu chose, uko iwo
wali kuchitora ichi, ilo ndi Lawi lenelira la Moto ilo likayenda
na wana wa Israel.

227 Para Iyo wakati wafika kuno pa charu chapasi, ise tikusanga
kuti Lawi lira la Moto likakhala mu thupi, Mwana wa Chiuta.
Ise tikayiwona milimo yeneiyo Iyo wakachita. Iyo wakati, “Ine
nkhufuma kwa Chiuta, ndipo Ine nkhuwerera kwa Chiuta.”
Nyengo yinyake, pamanyuma pa nyifwa Yake, kusungika, na
chiwuka Iyo wakawereraso ku Wadada.

228 Ndipo dazi limoza Sauli wa ku Tarso wakawa pa ulendo
wake kukhirira ku Damaseko kuti wakamange wanthu, ndipo
Lawi lenelira likuru la Moto likamuwiskira pasi iyo, Kuwara uko
kukazimwa maso ghake, kukamupanga iyo wachiburumutira pa
kanyengo.

Ndipo Iyo wakati, “Sauli, Sauli, kasi iwe ukundizikizgirachi
Ine?”

Iyo wakamanya yayi icho Lawi lira la Moto likawa. Iyo
wakati, “Ndimwe njani Imwe?”

“Ntchinonono kwa iwe kulimbana na minga.”
“Ndimwe njani Imwe, Fumu?”
Iyo wakati, “Ine ndine Yesu.”

229 Sono, Fumu, charu cha sayansi chikumanya, para iwo wakati
wajambura chithuzithuzi, lira ndi Lawi lenelira la Moto. Ndi
Kuwara kwamchindindi kuti ndi fundo waka pera yayi, kweni
uku kuli kutimba mu magalasi gha makamera mu vyaru.

230 Sono, usange ndi Mzimu weneula, ntheura Uwu uchitenge
mlimo weneula usange wanthu Wwangajiwika iwowene mu
kawiro kenekala. Zomerezgani ichi chiwe ntheura usiku uwu,
Fumu, mwakuti ine na mpingo uwu, na wabale awa, mwakuti
Imwe mungamanya kujisimikizgira Mwawene kuti ndimwe Yesu
Khristu mweneyura mayiro, muhanyauno, na muyirayira.

231 Para ise tikuruta usiku uwu ise tichitenge, ngati awo
wakafuma ku Emausi, ise tikukhumba kumuwonani Imwe
mukuchita sono, vinthu ivyo Imwe mukachita pambere
kundachitike kupayikika Kwinu, na mapangano Ghinu kuti
Imwe muchitenge ichi, ndipo pamanyuma pa virimika thu
sauzandi, nkhuromba Imwe mujiwoneske Mwawene usiku
uwu, ndipo para ise tikuruta kunyumba, ise tiyowoyenge,
“Kasi mitima yithu yangugolera yayi mkati mwithu, apo Iyo
wangujivumbura Iyomwene pakati pithu usiku uwu?”

232 Ndipo Fumu, ine nkhugomezga ichi chipangiskenge wanthu
kuti wawerere ku kuromba na kuziwizga, ndipo—ndipo mpingo
uchoko uwu ukurenge, ndipo nkhongono ya Chiuta yiwenge mu
uwu, na mauchimi na vimanyikwiro vikuru na vyakuziziswa,
na wanakazi na wanarumi kunyoroskekanga na kwendanga
panthazi pa Chiuta mwakujikhizga. Ndipo, o, ndi wofi uli
wa Chiuta wizenge pa charu, Fumu. Perekani kwa iwo
vimanyikwiro vikuru na vyakuziziswa. Perekani ichi. Khozgani
Mpingo Winu, Fumu.

233 O Chiuta, chemani wanthu Winu; Wwakwetenimo mu
nthimbanizgo iyi mu mazuwa ghaumaliro. Perekani ichi.
Ise timulindizgeninge Imwe, Wadada, kuti mutiyowoyeske ise
mu mzere wa pemphero, apo ise tikuchema, mu Zina la Fumu
Yesu Khristu. Amen.

Sono, usange imwe muzizipizgenge waka nase pachoko
waka. . .[Pa tepi palije kalikose—Munozgi]

23¢ Mphauli apo imwe mukachiwona ichi chikutondeka? Ichi
chikutondeka yayi, chifukwa ndi Chiuta. Ichi chingatondeka
yayi. Chiuta wali kutuma icho. Ndipo ichi ntchanadi waka
chomene kwa ine umo ichi chiliri kwa imwe kuti mukutora maji
ghakumwa. Mukuwona? Ine ndiri waka na chisimikizgo kuti
Chiuta wafikenge pa malo umo ine ndiliri za kuyimiriranga pa
gome ili usiku uwu, chifukwa ndi phangano Lake.

235 Ndipo wusange Iyo wachitenge icho, ntheura icho
chiwoneskenge kuti Iyo ndi Mesiya mweneyura wafikaso.
Sono, kwa njani? Ntha ku Wwakuwaro, mabungwe ghakuru
na vinthu, kweni ku Wakusoreka (Mukuwona?), ku Mpingo.
Mukuwona icho ine nkhung’anamura? Wake Yekha.

Imwe mukuti, “Ukurekerachi iwe kuwa na ndondomeko
yikuru ya pa television?”

Iyo wakatuma ku Wake Yekha, Wakusoreka, wakuchemeka-
wafume, ntha vyakunyezimira.

236 Yesu wakawavye kawiro kakujiwoneska ka munthu.
Iyo wakawa munthu wakujiwoneska yayi. Iyo—Iyo...Iwo
wakati, “Kasi iwe ukurekerachi kufumapo pa gulu lira
kusika kula pa mronga? Iwe ukupusikana na gulu la watuwa
wakukunkhuruka,” imwe mukumanya. “Zanga kuno ndipo
umuwoneske Kayafa icho iwe ungachita.” Iyo wakachita
yayi ichi. Uh-huh. Iyo wakawa, wakakhalirira wakujikhizga,
wakakhala chete.

237 Iyo wakiza ku Wake Yekha, kuti. . .Iyo wakajivumbura
Iyomwene ku Wake Yekha, panthazi pa Wayuda, iwo weneawo
wakamukana Iyo, iwo wakaruta ku Umuyaya. Iwo Wweneawo
wakamupokerera Iyo ndipo wakagomezga ichi, zina lawo
ndambura chivundi, ndipo Wwawengepo muyirayira. Uwo
mbunenesko.

238 Sono, ine ndine Iyo yayi. Ine ndine waka m’bale winu.
Ine ndine m’bale winu, muteweti wa Yesu Khristu, natumika
kuno na wabale Wwane, ndipo na imwe mwawanthu kuno,
kuti...na chawanangwa icho chikuwoneskera. Ndipo usange
ine nkhawenge na nyengo, nthena nanguchirongosora ichi mu
Baibolo sabata iyi, na kusimikizgira kwa imwe mwa Lemba
pamanyuma pa Lemba, visimikizgo vyambura kutondeka kuti ili
ndi ora la ichi. Rekani kuzomerezga ichi chimujumpheni imwe.
Mukuwona?



MABWANA, ISE TIKUKHUMBA KUWONA YESU 43

239 Apa pali msungwana. Ine ndiri kumuwonapo yayi iyo
mu umoyo wane, mwanakazi mwanichi wakutowa. Iyo
panyake wangawa Mukhristu; iyo panyake wangawa yayi.
Iyo panyake wangawa—iyo panyake wangawa murwari; iyo
panyake wangawa yayi. Iyo panyake wangawa na masuzgo gha
ndalama, masuzgo panyumba. Ine ndiri kumuwonapo yayi iyo
mu umoyo wane. Kweni apa pali mawonekero ghakufikapo gha
icho ine ndayowoyanga.

240 Apa pali kawonekero kachoko usiku uwu. Apa pali
mwanarumi ndipo apa pali mwanakazi, wakukumana pa nyengo
yawo yakudankha. Iyo wangukwezga waka woko lake, iyo
wangundimanya yayi ine, ndipo apa pali mawoko ghane ine
nkhumumanya yayi, ndiri kumuwonapo yayi mu umoyo wane.
Mukuwona? Ndipo iyo wanguti ine nkhawa mlendo kwa iwe. Ndi
unenesko uwo, dona? Ise tiri apa.

241 Sono, “Mabwana, ise tikukhumba kuwona Yesu.” Kasi Iyo
wachitenge vichi usange Iyo wawonekera pa malo? Ngati ndiumo
Iyo wakachitira dazi lira pa chisime, mwanakazi Musamariya.
Ndi unenesko uwo?

242 Sono, kasi Iyo wangachita vichi? Ndi kundiphakazga ine
na kumuphakazga iyo. Usange Iyo wakuchita yayi ichi, ine
ningamanya yayi kuyowoya chinthu chimoza. Ichi chikuyowoya
yayli mpaka chinyake chiyowoye mu ichi. [M’bale Branham
wakutimba pa mayikurofoni—Munozgi] Ndimo ine ndiliri. Ine
nkhumumanya yayi iyo. Iyo wakundimanya yayi ine. Ntheura
kasi—kasi ine ndimanyenge uli chinyake za iyo?
Sono, uli usange ine ningati, “Dona, kasi iwe warwara?”

Iyo mbwenu wayowoyenge, “Enya, bwana, Mr. Branham, ine
ndine murwari.”

243 “Uchindami kwa Chiuta! Aleluya!” Kumusunkhunya iyo,
kuti, “Uchindami kwa Chiuta! Pokera ichi. Aleluya! Rutanga.
Iwe wachira.” Icho chingamanya kuwa makora. Nadi, icho
chiwenge chiweme. Iyo wagomezgenge ichi, iyo wachirenge.
Nadi.

244 Kuyana waka na icho Charlie Fuller wakayowoya
kusika uku nyengo yimoza, M’bale Fuller, iyo wakati, “Ine
nkhugomezga mu vyawanangwa ivi, ndipo ine nkhugomezga
mu vyawanangwa vikuru ivi vya machirisko navyoso,
kweni,” wakati, “ivi ndi vyawanangwa vya machirisko,
kweni Chiuta wazamkupanga wWwanarumi awa wakazgore
pa Malo gha Cheruzgo chifukwa cha kusaska ichi.” Ndipo
ine nkhugomezga ntheura naneso. Iyo wali nkhanira, apo.
Enya, bwana. Kusaska Chiuta yayi. Iyo wangasaskika yayi.
Kweni Chiuta wamupangeninge imwe mulipire pa icho imwe
mukuchita, umo imwe mukugwiriskira ntchito ichi.

245 Sono, dona, ine ndine mlendo. Munyake, iyo wali na kadi
la pemphero mu woko lake, munyake watore ili. Zanga kuno,

Wakutemweka. [Mlongosi wakuyowoya kwa M’bale Branham—
Munozgi] O, ili ndi—o, ili ndi—ili ntha ndi, ine naliwona, ndi
chinyake, chinthu chinyake uko. Ine nangughanaghana kuti
languwa kadi lapemphero. Mundigowokere ine. O, iyo ndi. ..
ichi ntcha. . .iyo wali na kadi la munthu munyake. Viri makora.

246 Sono, usange Yesu Khristu ndi mweneyura mayiro,
muhanyauno, na muyirayira. ..Sono, ine nkhumuwoneskani
imwe ku Baibolo, mpingo wa Pentekosite, ine nkhung’anamura
uwu, muno, ine nkhumuwoneskani imwe ku Baibolo na icho
Yesu wakawa mayiro. Sono, Iyo wakayowoya kuti mu nyengo iyi
yaumaliro Iyo wazamkwiza mu thupi la munthu, ngati ndiumo
Iyo wakachitira ku Sodom, ndipo wati wachitenge chinthu
chenechira. Sono, usange Iyo wizengeso na kuchita waka ngati
ndiumo Iyo wakachitira ku Wasamariya na ku Wayuda, kasi
imwe mumugomezgenge Iyo kuwa Mesiya uyo wali muno mu
nyumba usiku uwu? Kwezgani mawoko ghinu usange imwe
mukuti, “Usange Iyo wachitenge chinthu chenechira, ine
ndimugomezgenge Iyo.”

Enya, chinthu chimoza ichi chikwenera kuti chikhazikiske
ichi. Usange ndiwe muneneska mu mtima wako, ichi chikwenera
kuti chikhazikiske ichi.

247 Sono, ise tiri apa, tose Wwawiri pasi pa chirapo chakuti
tikumanyana yayi yumoza na munyake. Viri makora. Sono,
usange Chiuta wavumburenge kwa ine chinyake icho iwe
wachita, icho iwe ukumanya kuti ine nkhumanya kalikose yayi
za ichi, panji chinyake icho—icho iwe ukunozgera kuchita, icho
ine nkhumanyapo kalikose yayi, panji chinyake za iwe, kasi
suzgo lako ndivichi, kasi urwari wako ndivichi, kasi kukomwa
kwako ndivichi, panji—panji chinthu chinyake, chinyake ngati
icho, ntheura kasi iwe ugomezgenge kuti wanguwa Iyo?

248 Icho chingamanya...ichi chikwenera kuti chizire mu
mtundu unyake wa nkhongono. Usange iwe ukugomezga kuti
iyi ndi nkhongono Yake, ntheura iwe pokera vitumbiko Vyake.
Usange iwe ukugomezga iyi ndi nkhongono yinyake, enya, icho
chiri pakatikati pa iwe na Chiuta. Mukuwona? Ine ningamanya
yayi icho chingachitika kula.

249 Sono, usange Iyo wachitenge ichi, iwe uzomerenge ichi,
usange Iyo wachitenge ichi pa kachitiro kenekala ako Iyo
wakachitira mu Baibolo, ngati Iyo na mwanakazi yura
wakayimirira, kuyowoyanga, iwe ugomezgenge ichi, uchitenge
iwe, dona? Ndipo mpingo wanguti iwo Wwagomezgenge ichi.
Sono—sono ndi nyengo ya Chiuta kuti wachite. Mukuwona?

250 Sono, ise tiri apa, panyake firii panji foru handiredi, wanthu
firii handiredi, munthowa yiriyose, wali muno usiku uwu. Viri
makora. Lawiskani kuno, panthazi pa wanthu firii handiredi,
ine nkhawona foru, fayivi handiredi sauzandi mu Bombay, India,

wonani, thu handiredi na sevente-fayivi sauzandi mu Durban,
South Africa. Ichi chikutondeka yayi. Ndi Chiuta.

251 Sono, usange Iyo wangakuphalira iwe icho iwe wakhala
ukuwa, nadi Iyo wangachita...iwe ugomezgenge, iwe
umanyenge kwali uwo mbunenesko panji yayi. Para Iyo
wakuyowoya, iwe umanyenge kwali uwu ndi unenesko.

252 Enya, usange ichi chiripo, ndipo Iyo waphala icho iwe
wakhala ukuwa, ukuti vichi za icho iwe uzamkuwa? Iwe
ugomezgenge icho mwakuphweka ntheura, uchitenge yayi iwe,
usange Iyo wayowoyenge icho? Viri makora.

253 Mwanakazi mwanichi, sono, ine nindakuwonepo mu umoyo
wane. Iyo ndi mwanichi chomene kwa ine, pali virimika
vingapo pakatikati, panyake makilomita pakatikati, ndipo
ndi nyengo yithu yakudankha kukumana. Kweni sono, ine
nkhumuyowoyeska waka iyo mwakuti ndiukore mzimu wake,
ngati ndiumo Fumu yithu yikachitira ku mwanakazi pa chisime.
Ndipo ine namanya sono kuti iyo ndi wakugomezga, ndipo iwe
ukusuzgika. Iwe ukukhumba lurombo pa mtundu unyake wa
nthenda ya khungu iyo iwe uli nayo. Usange uwo mbunenesko,
kwezga muchanya woko lako. Kasi iwe ukugomezga?

254 Sono, ine nkhusunga, ungano uliwose, ine nkhuwona
kuti, munyake wakati, “Iyo wakasachizga icho.” Sono, imwe
mungabisa yayi maghanoghano ghinu sono. Iyo wali muno.
Uh-huh. Mukuwona? Imwe mukuti...Sono, imwe...Ine
nangusachizga yayi icho. Fufuzani.

255 Iwe ukuwoneka kuti uli na kulumikizana kuweme na
Mzimu wa Chiuta. Sono, ine nkhumanya yayi icho ine
nangukuphalira iwe. Yura wanguwa ine yayi. Yura wanguwa Iyo.
Ichi chiri pa chakujambulira kula. Ine ningamanya kuruta nacho
kumanyuma icho na kumanya kasi changuwa chivichi, kweni ine
nkhumanya yayi sono.

Kweni usange iwe undigomezgenge waka ine kuwa
muprofeti Wake, panji, muteweti Wake! (Zina ilo likukhuwazga
wanthu, wonani.) Ntheura, usange iwe ukugomezga waka na
mtima wako wose!

256 Enya, bwana, ndi nthenda ya khungu. Ndicho ine
nangukuphalira iwe. Ndipo—ndipo apa pali chinthu chinyake.
Iwe wakhala ukuwa na kupweteka mutu, kupweteka mutu
kukuru. Ndipo ntheura, pali wana wawiri ine nkhuwona awo
iwe ukukhumba kuti warombereke. Ndipo mulara chomene
wakusuzgika na suzgo la msempha. Munung’una wakusuzgika
na chinyake chakwanangika na chiwuno, ndi chakutupa mu
chiwuno. Usange Chiuta wandiphalirenge ine kasi ndiwe njani,
kasi ichi chikupangiskenge iwe ugomezge sono na mtima wako
wose? Iwe ukumanya ine nkhukumanya yayi iwe, kweni Mrs.
Bowman, iwe ungamanya kuruta kunyumba. Gomezga pa

Fumu Yesu Khristu ndipo chizgika. Chiuta wakutumbike iwe,
mlongosi wane.

257 Kasi imwe mukugomezga? “Mabwana, ise tikukhumba
kuwona Yesu.” Sono, muwe waka na chipulikano. Sono, apa
pali mwanarumi. Ine ndiri kumuwonapo yayi iyo mu umoyo
wane. Iyo panyake ndi mulara pachoko kwa ine. Ise ndise
walendo kwa yumoza na munyake. Ndipo ine nkhukumanya
yayi iwe, ndipo iwe ukundimanya yayi ine. Kweni usange Chiuta
wangandiphalira chinyake ine, panji. . .

258 Sono, khalani nkhanira chete. Pawavye munyake
wayendengeyendenge. Wonani, imwe ndimwe mizimu. Imwe
wonani, waliyose wa imwe ndi mzimu. Imwe mukumanya icho?
Ili ndi woko lane, umo ine nkhayowoyera usiku wamara, ili ndi
woko lane; iyi ndi njowe yane; ili ndi khutu lane; iyi ndi mphuno
yane, maso ghane. Kweni kasi ine ndine njani? Wonani, icho ndi
chinyake icho ntcha ine. Ine ndine mzimu.

259 Iwe uli kuno chifukwa cha munyake. Iwe ukukhumbira
vya wamwene yayi. Munthu uyo iwe uliri kuno ndi murwari
chomene. Iwo Wali na muzgezge wa nyifwa pa iwo. Ndi kansa.
Iwo Wwali kuno yayi. Iwo Wwali mu Phoenix, Arizona. Rutanga,
gomezga, ndipo iwo wakhalenge makora. Viri makora. Umo
iwe wagomezgera, ntheura ndimo ichi chiwire kwa iwe. Chiuta
wakutumbike iwe.

Uwe waka na chipulikano. Kukayika yayi. Iwe ukugomezga?

260 Kasi ntchivichi iwe wakhala uko, dona, mu mpando?
Chakukondweska waka, chinyake chachita, nkhanira uko,
chachita yayi ichi? Dona uyu wakhala uku wavwara chikhoti
chake, chigonere na woko lake muchanya, kulawiskanga kwa ine
ngati ntheura. Enya, nkhanira uku ku umaliro. Iwe ukugomezga
kuchimbira kukuru kula kwa ndopa kukulekenge iwe ndipo
iwe uwenge makora? Viri makora, ntheura. Rutanga waka. Iwe
ungamanya kuwa makora.

Kasi iyo wangukhwaska vichi? Iyo wali mamita nayini

kufuma kwa ine. Iyo wangukhwaska Msofi Mukuru uyo
wangamanya kukhwaskika na kapulikiro kithu kakufoka. Uyo
ndi Iyo.
261 Jse ndise walendo kwa yumoza na munyake, bwana. Ine
nkhukumanya yayi iwe. Iwe ukundimanya yayi, panyake,
ukundimanya yayi ine, pekhapekha ndi mwa zina waka, panji
ukawa mu ungano kumalo kunyake ndipo ukandiwona ine. Ichi
ndi, kweni kumanyana yumoza na munyake, ise tikumanyana
yayi yumoza na munyake. Ise ndise walendo kwa yumoza na
munyake.

262 Sono, usange Fumu Yesu wavumburenge kwa ine chinyake
za iwe icho iwe ukumanya kuti nkhuchimanya yayi, kasi
iwe umugomezgenge Iyo kuwa Mesiya? Ine yayi, kweni Iyo
kutewetanga kwizira mwa ine. Ine ndine, chawanangwa,

kujipereka waka ndamwene ku Mzimu Wake, ndipo ine
ndafumapo pa nthowa ndipo Iyo wakuyowoya. Mukuwona?
Enya, usange Iyo wakuphalirenge iwe, iwe ukumanya kwali uwu
ndi unenesko panji yayi, chichitenge yayi ichi? Iwe ukusuzgika,
chinyake chiri makora yayi na misempha. Ndi misempha
yakutupa. Uwo mbunenesko ndendende.

263 Kweni ine nkhuwona mwanakazi wakuwonekera, munyake
uyo iwe ukurombera. Ndi munung’una wako. Iyo wazweta mutu,
ndipo iwe ukumurombera iyo. Icho ndi WAKUTI YEHOVA. Uwo
mbunenesko, kwezga woko lako. Ukugomezga pa Fumu Yesu
sono? Rutanga, pokera icho iwe waromba.

Mu Zina la Fumu Yesu, perekani ichi.

264 Ndi chimwemwe kukumana nawe? Undigowokere ine. Ine
ntha nanguwa ndamwe-. . .nangutimbanizgika, ine nawonanga
Kuwara. Ine nangupakizga makora yayi. Ine nkhuwona uko
Uku kwanguyimilira, kweni ine nangupanikizga makora yayi
icho—icho changuchitika. Imwe mukuwona? Wonani, ine—ine
nkhwenera kurondezga waka Uku. Wonani, ine. . .

265 Sono, iwe wanozgekera kukakupanga opareshoni. Kweni
kasi iwe ukugomezga Chiuta wangamanya kukuchizga iwe
ku icho? Iwe uli na vyakutupa vitatu mu malo ghatatu
ghakupambanapambana. Usange ine nivirongosorenge ivi kwa
iwe, kasi ichi chikovwirenge iwe? Chimoza cha ivi chiri mu
chigolomiro, chimoza cha ivi chiri mu chiwaro cha mwanakazi,
ndipo chimoza chinyake chiri ku nkhwapa yako yamaryero. Mrs.
Macintosh, ndilo zina lako, rutanga kunyumba ndipo gomezga
Fumu Yesu Khristu ndipo ukakhale makora, mu Zina la Fumu
Yesu.

266 Tmwe mukugomezga? “Mabwana, ise tikukhumba kuwona
Yesu.” Enya, uyo Ndiyo, ndi kapulikiro ako. Sono, kasi icho
chikukhozgera yayi kuti mpingo wa Pentekosite uwo ukupulika
thumbiko ilo, uyo ndi Fumu Yesu, imwe mukuwona? Iyo
wakuchita milimo yeneyira. Ndine yayi.

267 Ine nkhuwamanya yayi wanthu awa. Chiuta Kuchanya
wakumanya icho. Ine nkhuwamanya yayi wanthu, kweni Chiuta
wakuwamanya iwo. Usange iwe ungagomezga, vinthu vyose ndi
vyamachitiko.

268 Mwanakazi wali na kathaulo kake muchanya uko. Kuwara
kula kuchali pachanya pa mwanakazi. Kasi ndi uyo mwanakazi,
uyo wanguwa pa gome sono nthena, wali na kathaulo kake
muchanya? Kasi wanguwa iwe pachanya apa?

269 Yayi, uyo wali—uyu wali nkhanira kumanyuma kwako. Dona
nkhanira kumanyuma kwako wali na kuphwanya marundi,
wakhala kudera uko ku umaliro, gomezga pa Fu-. . .ndicho ichi,
mlongosi. Amen. Iwe ukugomezga na mtima wako wose? Iwe
ukugomezga kuphwanya marundi uko kukulekenge iwe? Iwe
ukugomezga? Usange iwe wanguwa na kuphwanya marundi,

gwedezga woko lako ngati ntheura mwakuti wanthu wamanye.
Iwe wangukhala uko kugomezganga, ndipo mwanakazi uyo
wafika na kuphakazgika. Sono, rutanga kunyumba ndipo
ukakhale makora. Yesu Khristu wakakuchizga iwe. Kasi iyo
wangukhwaska vichi?

Ine nkhukumanya yayi iwe. Ise ndise walendo kwa yumoza
na munyake. Uwo mbunenesko, kasi iwe ungakwezga mawoko
ghako pamoza na ine?

270 O, wusange Wanthu...Usange imwe mugomezgenge
waka, icho chingachitika sono nthena! Pawenge chisisimuso
chiyambikenge ku Mphaka iyi ya Kuzambwe icho chikukurenge
charu zingirizge. Usange imwe mungachimanya icho ine
nkhulawiska! Ine—ine nkhugomezga, mwakufikapo, ine—ine
ndasanga chinthemwa mu maso ghinu panthazi pa Chiuta.
Ine nkhumuphalirani unenesko, ndipo Chiuta wakukhozgera
ichi kuwa unenesko. Icho Chiuta wakukhumba kuti wachite
nkhanira muno mu tchalitchi ili usiku uwu! Ntchikuru. Kweni
ine—ine nkhufoka. Imwe mukuwona? Lawiskani waka pa
woko lane. Mukuwona kufoma uku? Icho ndi. . .Kasi mbalinga
wakumanya kuti icho chikukufokeska iwe?

2711 Mwanakazi yumoza wakakhwaska chakuvwara Chake,
Iyo wakati nkhongono zikafumamo mwa Iyo, ndipo Iyo
wakawa Mwana wa Chiuta. Sono, ine ndine wakwananga
wakuponoskeka mwa uchizi. Daniel wakawona mboniwoni
yimoza; yikamusuzga iyo mu mutu wake mazuwa ghanandi.
Mukuwona? Gomezgani waka.

272 Sono, mwanarumi uyu, tose Wwawiri tiyowoye kuti
ndise Walendo kwa yumoza na munyake, tikumanyana
yayi yumoza na munyake. Kweni Chiuta wakutimanya
ise. Sono, usange Iyo wangavumbura kwa ine chinyake za
iwe, icho—icho iwe ukumanya kuti ine nkhuchimanya yayi,
kasi ichi chikukhoromweskenge kuti iwe ndiwe...? Kasi
mwawanyake mose imwe, nanga ndi mzere wapemphero,
kulikose, mugomezgenge na mtima winu wose?

273 Baibolo ili liri apa, ndipo mwanarumi uyu na ine tayimirira
apa, ise tindakumanepo mu umoyo, na mawoko ghithu
muchanya, ise tindakumanepo nakale. Sono, Yesu wakati
Iyo wakaghamanya maghanoghano ghawo. Kasi mbalinga
wakumanya icho? Kasi mbalinga wakumanya kuti Baibolo
likati, “Mazgu gha Chiuta ngakuthwa kuruska lupanga
Iwakuthwa kuwiri. Ndipo kweniso Ghakusanda maghanoghano
gha mtima, madazgo na maghanoghano gha mtima na
m’malingaliro.” Kasi Baibolo likuyowoya icho?

274 Mazgu gha Chiuta, enya, kasi Mazgu gha Chiuta ghakawa
vichi? Yesu. “Mu mtendeko mukawa Mazgu, ndipo Mazgu
ghakawa na Chiuta, ndipo Mazgu wakawa Chiuta. Ndipo Mazgu
ghakazgoka thupi ndipo wakakhala pamoza nase.” Ndipo apa

Mazgu ghawonekera mu thupi lithu. O Chiuta! Nadi imwe
muphonyenge yayi ichi, nadi, nadi. Gomezgani.

275 Chawanangwa waka, bwana, kuyezganga kuti ndimasuke
ndamwene na kuwukora mzimu wako. Mwambura
kupulikiskika umo ichi panyake chingawonekera, ine ndiri
kuwawona iwo wWakugo-...Wwanthu chigonere wakufwa.
Finland, malo ghatatu panji ghanayi ghakupambanapambana
ine ndiri kuchiwona mu umoyo wane, ndipo Chiuta
wakamanyanga kuzomerezga mzimu wane kundireka ine
mpaka uwu ukaruta mu charu, na kuwukora mzimu ula, na
kwizaso nawo uwu kwa munthu yura. Ndi unenesko. Chiuta
Kuchanya wakumanya ndi unenesko. Mukuwona? Sono, pakuwa
kuti chiri pa iwe, ndipo iwe uchali ndithu pasi pa wanangwa
wakusankha, iwe ukwenera kuti uchitepo kanthu. Ndipo ine
ningachita yayi icho pekhapekha ili languwa a—languro la
Chiuta kundiwoneskanga ine mboniwoni.

. Yesu wakati, “Ine nkhuchita kalikose yayi pekhapekha
Wadada wandiwoneske Ine.”

Ntheura iwe mbwenu utenge, “Kasi Iyo wangakuwoneska
iwe kuti ine ndiri makora, panji kasi. . .?”

276 Jyo wangamanya kundiwoneska ine ilo ndi suzgo lako,
kweni iwe ukwenera kuti uzomere, chipulikano chako. Ine
ningakuponoska yayi iwe, nesi ine ningamanya kukuchizga
iwe. Ichi chiri kuchitika kale. Kweni Iyo wali muno sono kuti
wawoneske kuti Iyo ndi Chiuta mweneyura uyo wakalemba
Mazgu. Mukuwona?

217 Sono. Enya, iwe warwara chomene, ukunozgekera, kuruta
ku chipatala namachero chifukwa cha TB. Uwo mbunenesko.
Iwe ukundigomezga ine kuwa muprofeti Wake, panji,
muteweti Wake? Iwe ukugomezga? Iwe ukugomezga kuti iwe
ungamanya. . .iwe uchirenge, na kwiza kunyumba sono, uwenge
makora? Iwe ukugomezga ichi? Usange ine ningakuphalira iwe
kasi ndiwe njani, kasi icho chikovwirenge iwe? Viri makora.
Walter Kaiser, rutanga, ndipo gomezga ichi na mtima wako
wose. Uwo mbunenesko. Gomezga na mtima wako wose. Uwe
waka—uwe na chipulikano.

278 Wakhala uko, bwana, wavwara suti yituwurufu, ukawa na
suzgo na maphapu ghako naweso. Usange iwe ungagomezga. . .
Enya. Mukuwona? Enya, ukawa na suzgo la maphapu. Ine
nangukuwona Kuwara kula kukuthwanima pachanya pa iwe,
para iyo wanguchizgika waka ku icho iyo wanguwa nacho
kula. Iyo wakawa na suzgo la maphapu nayoso la mtundu
unyake. Uku kwanguruta pachanya pa iwe. Chipulikano chako
changukwaniriska ichi. Rutanga kunyumba, ukakhale makora.
Chipulikano chako chakupanga iwe wamusuma.

279 Wakhala nkhanira kumanyuma kwa mwanakazi uyu,
munyake wakundilawiska ine chakudera uku sono nthena, iyo

wakawa na suzgo la maphapu. Ndi kansa, ndipo mu chiwangwa
cha pa msana nayoso. Gomezga na mtima wako wose. Dona wa
mutu wa nyivwi pachoko, usange uwo mbunenesko, yimilira pa
marundi ghako. Yimilira pa marundi ghako. Ine ndine mlendo
fikepo kwa iwe. Ndi unenesko uwo, babayiska woko lako. Ilo
ndilo likawa suzgo lako. Viri makora. Ine nkhutora mazaza.
Kasi iwe ukugomezga uwu kuwa unenesko?

Ntheura mu Zina la Yesu Khristu, ine nkhumususka devulu
yura.

Rutanga ndipo ukawe makora.

280 Twe ukugomezga kuti suzgo la mtima ilo limarenge ndipo iwe
uwenge makora, ndipo iwe urutenge kunyumba, na mtima wako
wose? Ntheura rutanga, ndipo gomezga na mtima wako wose,
ndipo ukawe makora.

281 Zanga. Kasi iwe ukughanaghana vichi? Kasi iwe
ukugomezga asthma iyo yikurekenge iwe, ndipo iwe urute
kunyumba, wareka kukhosomora? Ntheura rutanga, gomezga
ichi na mtima wako wose, ndipo ukawe makora. Usange iwe
ntha. ..

282 Zanga, mlongosi. Ukuchitirachi manjenje chomene ntheura?
Iwe wakhala ukuchita manjenje nyengo yitali. Viri makora.
Iwe wachira sono, rutanga gomezga ichi na mtima wako
wose ndipo uwe makora. Viri makora, bwana. Icho ndicho
chikukutimbanizga iwe.

283 Viri makora, dona. Zanga. Iwe ukugomezga na mtima wako
wose? Suzgo lako la msana lachizgika. Rutanga, gomezga na
mtima wako wose, ndipo yowoya, “Nkhumuwongani Imwe,
Fumu Yesu.”

Mtima wa manjenje, kasi iwe ukugomezga kuti Iyo
wakuchizga ichi? Rutanga, ndipo yowoya, “Nkhumuwongani
Imwe, Fumu” ndipo uwe makora. Uwe waka na chipulikano.
Ndicho chekha iwe ukwenera kuti uchite.

28¢ Tawiska kuno, dona, kwa ine. Iwe ukundigomezga ine kuwa
muprofeti Wake? Suzgo la udona ilo iwe wakhala ukuwa nalo,
suzgo la wanakazi, uwo mbunenesko, rutanga ukachizgike, mu
Zina la Yesu.

285 Pachoko waka. Chinyake charuta ku gulu. Enya, mwanarumi
wakhala nkhanira kumanyuma uku, wakurwara na suzgo
la msana, wakulawiska nkhanira kwa ine. Iwe ukugomezga,
bwana? Viri makora. Pokera machirisko ghako. Uwe makora, mu
Zina la Yesu Khristu. Uwe na chipulikano mwa Chiuta.

286 Mwanakazi wakhala kumanyuma kwa mwanarumi uko
wali na matenda gha shuga. Iwe ukugomezga na mtima wako
wose? Yimilira, dona wa nyivwi pachoko wavwara magalasi.
Iwe wangukhwaska Chinyake, wanguchita yayi iwe? Yimilira;

uwe makora. Rutanga kunyumba, ndipo gomezga Fumu Yesu
Khristu. UWwe na chipulikano.

287 Usange ine niyowoyenge kalikose yayi kwa iwe, kuwika
waka mawoko pa iwe, kasi iwe ungapokera...? iwe
ukumanya...? iwe ukugomezga uwo ndi Mzimu Mutuwa?
Zanga kuno, reka ine niwike mawoko pa iwe.

Ntheura, mu Zina la Yesu Khristu, chizgika.

288 Sono, zanga. Kuwoneska waka umo iwo wangachitira ichi.
Mukuwona? Iwe ukumanya ine nkhumanya icho chanangika na
iwe. Kweni usange ine nkhuyowoya chirichose yayi, kasi ichi
chiwenge makora, kuwika mawoko pa iwe? Iwe ukugomezga?
Uku ndi kuphakazga kwa mtundu unyake. Gomezga, ndipo
suzgo lako la mtima lamara. Iyo wakhumbanga ine, ndiyowoye
icho, chomene nkhanira.

Viri makora, zanga. Mu Zina la Fumu Yesu Khristu, chizgika,

ndipo rutanga kunyumba, ukawe makora. Uwe na chipulikano
sono, kukayika yayi.
289 Dona mwanichi, kanyengo kajumpha para ine
ndapharazganga, iwe wangukhala nkhanira kumanyuma
kula kulawiskanga kwa ine. Iwe wangung’anamuka,
wangulawiska kwa mwanakazi; kakhwaskikiro kachilendo
chomene kangukufika iwe, para iwe, apo ine ndapharazganga,
nayowoyanga chinyake za Fumu Yesu, chomenechomene
mu nyengo para ine nanguyowoya za Sodom, wanguwa na
kakhwaskikiro kachilendo. Iwe ukukumbukira icho? Para
ndipo suzgo lako la wanakazi languchizgikira. Sono, rutanga
kunyumba, ukawe makora.

290 Tmwe mukugomezga na mtima winu wose? “Mabwana, ise
tikukhumba kuwona Yesu.” Kasi Iyo ndi mweneyura mayiro,
muhanyauno, na muyirayira? Kwezgani mawoko ghinu. Sono,
ine nkhukhumba kuti ndimufumbeni imwe, kasi mbalinga Wwa
imwe ndimwe wakugomezga? Babayiskani mawoko ghinu ngati
ntheura. Viri makora.

291 Baibolo likayowoya ichi, “Vimanyikwiro ivi
viwarondezgenge wWeneawo Wakugomezga.” Kasi imwe
mukugomezga icho? Usange, ichi, icho Iyo wakayowoya, “Milimo
iyo Ine nkhuchita muzamkuchita namweso,” ntheura wikani
mawoko ghinu pa yumoza na munyake. Kujirombera wamwene
yayi; rombera munthu uyo iwe wawikapo mawoko ghako.
Wikani mawoko ghinu pa yumoza na munyake. “Vimanyikwiro
ivi viwarondezgenge weneawo wakugomezga.”

292 Uko mu chipinda cha muchanya uko, mwanarumi yura
wakhala kula na suzgo la prositeti, wakhala chigawa cha
kumazere, gomezga na mtima wako wose, bwana. Ndicho
ichi. Chiuta wakuchizga iwe, wakupanga iwe wamusuma.
Gomezga. Wikani mawoko ghinu pa yumoza na munyake ndipo
romberanani yumoza na munyake sono.

293 Wadada withu Wakuchanya, ise sono tikumutorera Satana
ku bechu. Iyo ndi nyenga, ndipo iyo wavumbulika usiku uwu
mwa nkhongono na chiwuka cha Yesu Khristu.

Satana, iwe waluza nkhondo. Fumamo mu wanthu awa.
Rutanga. Mu Zina la Yesu Khristu, fumamo mwa iwo.

294 Tne nkhulangura waliyose wa imwe uyo wakugomezga mwa
Yesu Khristu, ndipo wakumanya Iyo wakusunga Mazgu Ghake,
wakugomezga kuti uwu ndi Mzimu Wake muno sono, usange
imwe mukugomezga ichi na mtima winu wose. . . Wakugomezga
wanguwika mawoko ghake pa iwe, icho Baibolo likayowoya,
Yesu wakati, “Vimanyikwiro ivi viwarondezgenge weneawo
wakugomezga.” Iyo ndi Chiuta mweneyura uyo wali muno
kujivumburanga Iyomwene kuti wamanyikwe kuti Iyo ndi
Mesiya winu wa Pentekosite.

295 Waliyose wa imwe uyo wamuzomerenge Iyo sono ngati
Muchiriski wako, palije kanthu kwali iwe ulinkhu, yimirira pa
marundi ghako ndipo muzomere Iyo ngati Muchiriski wako. Ine
nkhulengeza ichi chamara mu Zina la Yesu Khristu. Kwezgani
mawoko ghinu kwa Iyo sono ndipo murumbeni Iyo. Amen.

Ndimurumbenge Iyo. Ndimurumbenge Iyo.
Murumbeni waka Iyo.

.. .Ndimurumbenge Iyo,

Rumbani Mwanamberere wakufwira
wakwananga;

O, mchindikani Iyo mwawanthu mose,

Chiuta wamutumbikeni imwe. &\

Chimanyisko chakukopera

Wanangwa wose ngwakuvikiririka. Buku ili lingamanya kudindika
pa chakudindira cha kunyumba kuwa lakugwiriskira ntchito
imwe panji kuti liperekeke, kwaulere kwambura mtengo, nga ndi
lakugwiriskira ntchito kutandazgira Ivangeli la Yesu Khristu. Buku ili
ntha lingaguriskika, kupangikaso mu unandi, kutumizgika pa website,
kusungika umo tingazakalisangiraso, kutanthauzika mu viyowoyero
vinyakhe, panji kuligwiriska ntchito pa kupempheskera ndalama
kwambura kalata yakulembeka kuzomerezgeka na Voice Of God
Recordings®.

Kuti mumanye vinandi panji kusanga katundu munyakhe uyo waliko,
chonde fumbani:

